
O‘zbekiston —  
kelajagi  
buyuk  
davlat

Olam nurga to‘lsin sen bilan, Navro‘z!

P r e z i d e n t i m i z n i n g  s h u  y i l 
15-martdagi “2025-yilda UNESCO 
Bosh konferensiyasi 43-sessiyasining 
Samarqand shahrida o‘tkazilishiga 
tayyorgarlik ko‘rish bo‘yicha chora-
tadbirlar to‘g‘risida”gi qarori bilan 
tanishar ekanmiz, ko‘nglimizda shu 
muqaddas yurtda tug‘ilganimizdan 
va yashayotganimizdan yana bir 
bor cheksiz faxr hissini tuyamiz. Bu 
bejiz emas. Zero, ushbu hujjatda 
belgilab berilgan vazifalar nufuzli 
xalqaro tadbirni o‘tkazish jarayonida 
O‘zbekiston va UNESCO hamkorligini 
yanada rivojlantirish bilan birga, “Yer 
yuzining sayqali” deya ta’rif beriladigan 
Samarqandning jahon hamjamiyatidagi 
nufuzini yanada oshirishga xizmat 
qiladi.

Qarorda ta’kidlanganidek, keyingi 
yil larda O‘zbekistonning UNESCO 

Jonajon O‘zbekistonimizda Navro‘z shukuhi hukm surayotgan shu kunlarda 
Prezidentimiz tashabbusi asosida olib borilayotgan ulkan miqyosdagi bunyodkorlik ishlari, 
ijtimoiy-iqtisodiy sohalarda amalga oshirilayotgan tub islohotlarning zalvarli natijalari 
o‘zining butun bo‘y-basti bilan namoyon bo‘lmoqda. Inson qadrini ulug‘lash, aholi 
farovonligi va iqtisodiyotimiz barqarorligini ta’minlash borasidagi sa’y-harakatlar 
tufayli Vatanimiz jahon hamjamiyatida demokratik tamoyillar asosida jadal 
rivojlanayotgan davlat sifatida e’tirof etilmoqda. UNESCO  
Bosh konferensiyasining 43-sessiyasini O‘zbekistonda, aniqrog‘i, 
Samarqand shahrida o‘tkazish bo‘yicha qaror qabul qilingani  
ham fikrimizning yaqqol dalilidir.

Munosabat

CHORLAYOTGAN BOQIY SHAHAR
bilan hamkorl igi yangi bosqichga 
ko‘tarildi. Mamlakatimizning jahon 
hamjamiyatidagi obro‘sini yanada 
oshirish va mustahkamlashda, ikki 
va ko‘p tomonlama hamkorliklarni 
kengaytirish va chuqurlashtirishda 
UNESCO muhim platforma vazifasini 
o‘tab kelmoqda.

B u n i n g  n a t i j a s i d a  2 0 1 7  — 
2 0 2 3 - y i l l a r d a  m i l l i y  m a d a n i y 
merosimizning 14 ta noyob namunasi 
UNESCOning ro‘yxatlaridan joy olib, 
insoniyat merosi sifat ida xalqaro 
miqyosda e’tirof etildi. Buxoro shahri 
Ijodkor shaharlar tarmog‘iga kiritildi. 
2023-yi l  sentabr oyida UNESCO 
Bosh qarorgohida buyuk mutafakkir 
va qomusiy olim Abu Rayhon Beruniy 
t ava l l ud in ing  1050 -y i l l i g i  keng 
nishonlandi.

Albatta, nufuzli tashkilot sanalgan 

UNESCO hamma mamlakatda ham 
bunday olamshumul anjumanlarni 
o‘tkazavermaydi. Buning ham albatta, 
ma’lum bir sabablari bor. Tarixiy 
manbalarga qaraydigan bo‘lsak, azal-
azaldan Buyuk Ipak yo‘li chorrahasida 
j o y l a s h g a n  S a m a r q a n d  s h a h r i 
Sharq va G‘arb, Shimol va Janubni 
o‘zaro bog‘laydigan, Yevropa, Osiyo 
va Afrika qit’alari o‘rtasida savdo-
iqtisodiy, madaniy va ilmiy-texnologik 
almashinuvlar makoni bo‘lib xizmat 
qilganiga guvoh bo‘lamiz.

Ahamiyatlisi, O‘zbekiston butun 
Markaziy Osiyo mintaqasi uchun ham 
hamkorlik nuqtayi nazaridan muhim 
davlat hisoblanadi. E’tibor bering: qirq 

yildan ortiq vaqt davomida UNESCO 
Bosh konferensiyasining sessiyasi ilk 
bor Parij shahridan tashqarida, yana 
deng, ona yurtimiz O‘zbekistonda 
o‘tkazilishi, chindan-da, tarixiy bir 
voqelik sanaladi. Mazkur nufuzli tadbir 
Fransiyadan tashqari oxirgi marta 
Sofiya shahrida bundan 40 yil oldin 
o‘tkazilgan edi.

DUNYONI

Oqil SALIMOV,
akademik.

ASRLARGA GUVOH 

Ziyoda opa qishloq ortidagi kenglikda nishonlanayotgan Navro‘z sayliga biroz kechikib 
keldi. Qishloqdoshi va hamkasbi Yunusbek uning qarshisiga shoshib chiqdi.

— Opa, chanqovuzni olib keldingizmi? Odamlar so‘rashyapti...
— Ha, olib keldim, — bosh irg‘adi Ziyoda opa. 
— Unda o‘zingiz boshlaysizmi yo men chalaymi?
— Mayli, avval o‘zim boshlab beraqolay...
Ziyoda opa shunday degancha ro‘parasidagi toshning ustiga o‘tirib, chanqovuzini maroq 

bilan chala boshladi: biyu-biyu... biyu-biyu... 
Keng dalani mitti sozning allaqanday sehrli, qalblarni sel qilib yuborishga qodir nolalari 

tutdi. 

Shukuh

Endi otini sovitib, ko‘pkariga shaylanayotgan 
chavandozlar ham, sumalak boshida qo‘shiq 
aytib, o‘yin-kulgi qilayotgan qiz-kelinlar ham, 
ancha naridagi tepalik ustida qiy-chuv qilib 
varrak uchirayotgan bolajonlar ham, hamma-
hamma bir pasda yopirilib kelib, Ziyoda opaning 
atrofida davra qurishdi. Chanqovuzning hazin va 
sehrli nolalarini berilib tinglay boshlashdi.

Qishloq ahli uchun bu chanqovuzning 
ovozi ham, tarixi ham juda qadrli. Axir bir 
paytlar uni shu qishloqlik Azov momo frontda 
chalgan edi-da. Fashistlarga qarshi kurashda 
jangchilarimizga kuch va iroda baxsh etgan bu 
soz bugun qishloq ahlining to‘yu bayramlariga 
xizmat qilmoqda.

CHANQOVUZ

— Bobolar imizn ing ay t ish icha,  bu 
chanqovuzning yasalganiga bir asrdan 
oshibd i ,  — deydi  G‘uzor  tumanidagi 
“Omonyor” folklor-etnografik dastasi a’zosi 
Yunusbek Hayitov. — O‘z vaqt ida bu 
chanqovuzni biz Azov momo deb ataydigan 
momomiz chalar ekan. U kishi Ikkinchi 
jahon urushi vaqtida frontga borib, u yerdagi 
konsertlarda shu chanqovuzni chalgani 
haqida bobolarimizdan eshitganmiz. Buning 
o‘zi bir tarix. Keyin momomiz chanqovuzni 
qizi Sharofat ayaga bergan. Sharofat aya 
Alimova ham ko‘p yillar davomida qishlog‘imiz 
bayramlarida bu sozni chalib yurdi. 4 2- sahifaga qarang.

Salim BOBULLAO‘G‘LI,
shoir va tarjimon (Ozarbayjon):
— Tarixiy manbalar kafillik berishicha, 

Navro‘zni  n ishonlash turkiy xalqlarning 
eng katta bayrami hisoblangan. Mahmud 
Koshg‘ariyning “Devonu lug‘otit-turk” asarini 
o‘qish jarayonida Navro‘zga bag‘ishlangan 
ko‘plab xalq qo‘shiqlariga duch kelganman. 
Navro‘z bayrami haqidagi ma’lumotlar Abu 
Rayhon Beruniyning “Qadimgi xalqlardan 
qolgan yodgorl ik lar”,  Umar Xayyomning 
“Navro‘znoma”si, shuningdek, Abdurahmon 
Jomiy, Alisher Navoiy va boshqa allomalarning 
asarlarida ham uchraydi. 

Umuman olganda, Sharq mamlakatlari 
hamisha ushbu bayramni yuqori kayfiyat hamda 
o‘zgacha shukuhda kutib olishgan. Ammo, 
ko‘pchilikka ma’lumki, sobiq ittifoq davrida 
Navro‘z diniy bayram va marosimlar qatorida 
asossiz ravishda man qilingandi. Ayni o‘sha 
onlarda millatlarimiz o‘zining Navro‘z bilan bog‘liq 
bir qancha qadriyat va an’analarini unutgani, 

BAHORI GULGUN XALQQA 
BAYRAMLAR YARASHADI

E’tirof

Bahorning gultoji hisoblangan Navro‘z Markaziy Osiyo va Sharq mamlakatlarida yashovchi 
xalqlarning qadimiy hamda eng aziz bayramidir. 

Yurtimizda ham har yili bu kun yangi yilning boshlanishi sifatida katta quvonch bilan kutib 
olinadi. Bahor kirishi bilan bug‘doylar undirishga qo‘yiladi, qozonlarda sumalaklar qaynaydi, 
ko‘kat chuchvara, yalpiz somsa kabi taomlar pishiriladi, otchopar, uloq, kurash singari xalq o‘yinlari, 
sayillar o‘tkaziladi. 

Sharqona yangi yil hisoblangan ushbu bayram bugungi kunda dunyoning ko‘plab xalqlari 
tomonidan katta shodiyona bilan nishonlanmoqda.

Quyida biz dil izhorlarini yozib olgan qardosh xalq vakillarining fikrlarini o‘qir ekansiz, bahor 
nafasini, Navro‘z shodligini his etasiz.

— Vagonda yo‘lovchilar uchun barcha sharoit bor ekan, — deydi 
mehnat faxriysi E’tiborxon Toshxo‘jayeva. — O‘rindiqlar yumshoq, 
televizor, telefon quvvatlantirgich, isitish va sovitish vositalariga 
ega. Tamaddi qilish, kitob yoki gazeta o‘qish uchun ham sharoitlar 
yaratilgan. Vagon kuzatuvchilari nihoyatda xushmuomala.

Ushbu poyezd qatnovi Farg‘ona, Namangan va Andijon 
viloyatlarida istiqomat qiluvchi aholi uchun qulay sharoitni vujudga 
keltiradi. Sababi Qo‘qon shahri vodiyning yirik savdo, Xonobod 
shahri esa sayyohlik markazi sifatida ma’lumu mashhur.

Poyezd kecha 2 soatu 15 daqiqa davom etgan o‘zining ilk 
harakatini amalga oshirdi. Uning birinchi faxriy yo‘lovchilari 
nuroniylar, mehnat faxriylari, yoshlar va faollar bo‘ldi.

“Xalq so‘zi”.

Tuhfa

VODIY AHOLISI 
UCHUN YANA BIR  

QULAYLIK
Navro‘z bayrami arafasida Farg‘ona vodiysi aholisi 

uchun yana bir qulaylik yaratildi.  

Qo‘qon — Xonobod yo‘nalishida poyezd qatnovining 

yo‘lga qo‘yilishi haqiqiy bayram sovg‘asi bo‘ldi.

to‘g‘rirog‘i, unutishga 
majbur bo‘lgani rost. 
Lek in mana bugun 
mustaqilmiz, boshqa 
q a d r i y a t l a r  q a t o r i 
Navro‘zimiz ham yana 
qayta tiklandi.

U s h b u  b a y r a m 
xalqlarni birlashtiruvchi, 
tinchlikka, do‘stlikka, 
birdamlikka undashi bilan alohida ahamiyat 
kasb etadi. Xalqlarimiz uchun umumiy bo‘lgan 
bu ayyom bugun mana eshigimizni qoqib, 
ostonamizda turibdi. Mamlakatlarimizda Navro‘z 
bayramining nishonlanishi ikki millatning tili, 
qadriyatlari, tinchlik va farovonlikka intilishidagi 
mushtarakligidan dalolat.

Bundan 4-5 yillar ilgari O‘zbekistonda 
bo‘lganimda sumalak yegandim, uning ta’mini 
hali-hamon eslayman. Shu yaqin yillarda aynan 
sumalak tanovul qilish uchun ham O‘zbekistonga 
bormoqchiman.

“Madaniyatingiz nihoyatda  
boy ekanligidan hayratdaman”

Sayilda andijonliklar bilan 
bir qatorda, qo‘shni mamlakat 
fuqarolari va boshqa xorijlik 
mehmonlar  ham isht i rok 
etayotir. 

— Hamkorlarimiz taklifi bilan 
Navro‘z bayramini nishonlash 
uchun Yangi Andijonga keldik, 
— deydi Kim Min Xyon. — 
To‘g‘risi, ko‘p xalqlarning milliy 
bayramlarida qatnashganman, 

biroq Navro‘zdek fayzli, tarovatli 
shodiyonani ko‘rmaganman. 
Minglab aholi bir manzilda 
to‘planib, bayramni nishonlashi 
ahillik, inoqlik va tinchlik-
osudalik ifodasidir. Kecha 
iftorlikda qatnashib nihoyatda 
mazali sumalak, mastava 
va devzira oshdan tat ib 
ko‘rdim. Bugun chavandozlar, 
dorbozlarning chiqishlarini 

ko‘rib, xalqingiz madaniyati 
nechog‘l i boy ekanligidan 
hayratdaman!

B a y r a m  t a d b i r l a r i 
dastlab har bir shahar va 
tumanlardagi mahallalardan 
boshlandi .  Bunga qadar  
ko‘chalarda obodonlashtirish, 
ko‘kalamzorlashtirish ishlari 
amalga oshirildi. Natijada 644 
gektar maydon tartibga keltirilib, 
ariqlar mavsumga hozirlandi. 
180,5 ming tup meval i , 
manzarali va gul ko‘chatlari 
o‘tqazilib, yangi bog‘lar barpo 
etildi.

Saminjon HUSANOV
(“Xalq so‘zi”).

Taassurot

Andijon viloyatida Navro‘z bayramining asosiy tadbirlari 
Yangi Andijon mavzesida bo‘lib o‘tmoqda. Uch kun davom 
etadigan xalq sayillarida milliy o‘yinlar, sport bellashuvlari, 
ashula va laparlar barchaga bahoriy kayfiyat ulashmoqda, 
ko‘klam taomlari tayyorlanyapti. 

Sabriy QUSHQO‘NMAS,
huquqshunos va yozuvchi (Turkiya):

—  B a h o r  — 
qa lb lar imizga farah 
bag‘ishlovchi fasl bo‘lsa, 
Navro‘z uni saodatu baxt 
bi lan yasantiradigan 
kundir. Ulkan hayajon 
bilan nishonlanadigan, 
ko‘ngil lar shodlik va 
kelajakka umid bilan 
t o ‘ l a d i g a n  u s h b u 

kunlarda g‘amga cho‘mish ko‘p narsadan mosuvo 
bo‘lish, degani. 

Navro‘z an’anasi so‘nggi muzlik davri 
tugashidan biroz oldin boshlangan. O‘sha 
davrlarda fasllar inson hayotida hozirgidan ko‘ra 
muhimroq bo‘lib, hayot bilan bog‘liq barcha narsa 
to‘rt fasl bilan chambarchas edi. Qattiq qishdan 
so‘ng kelgan bahor ona tabiatning uyqudan 
uyg‘onishini, ko‘kalamzorlashtirishni, chorva 
mollarining tug‘ilishini anglatardi. Inson uchun 
katta imkoniyat, to‘kin-sochinlikning jonlanishi 
hisoblanardi bu fasl. 2

Xush kelding, aylanay tarovatingdan!



Oliy Majlis Qonunchilik palatasida

QONUN LOYIHALARIGA KATTA MAS’ULIYAT
Oliy Majlis Qonunchilik palatasining navbatdagi majlisi bo‘lib o‘tdi. Unda deputatlar 

jismoniy va yuridik shaxslarning intellektual mulkka bo‘lgan huquqlarini himoya qilish 
tizimini takomillashtirish, sport sohasida korrupsiyaga nisbatan murosasiz munosabatni 
shakllantirish, shaharsozlik sohasida davlat boshqaruvi tizimini takomillashtirishga, 
O‘zbekistonning xalqaro hujjatga qo‘shilishi hamda xalqaro konvensiyani ratifikatsiya 
qilishga doir qator qonun loyihalarini ko‘rib chiqdi.

Qizg‘in muhokamalar jarayonida konstruktiv fikrlar bildirildi, asosli takliflar ilgari surildi. 
Parlament a’zolarining har bir masalaga daxldorlik, mas’uliyat hissi bilan yondashishi har 
jihatdan mukammal, hayotiy qonunlarni qabul qilishda muhim omil bo‘ladi.

Intellektual mulkka bo‘lgan 
huquqlar himoyasi kuchaytiriladi

Majlisda dastlab Intellektual mulk obyektlarini 
huquqiy h imoya q i l ish t iz imin i  yanada 
takomillashtirishga qaratilgan qonun loyihasi 
ikkinchi o‘qishda moddama-modda ko‘rib chiqildi.

Ta’kidlanganidek, ushbu qonun loyihasi 
bilan O‘zbekiston Respublikasining ayrim 
qonun hujjatlariga intellektual mulk obyektlariga 
bo‘lgan huquqlarini ishonchli huquqiy himoya 
qilish mexanizmlarini amaliyotga tatbiq etish, 
tegishli huquqlarni himoya qilishda tomonlarning 
manfaatdorligini oshirish belgilanmoqda.

Shuningdek, intellektual mulk sohasidagi qonun 
hujjatlariga intellektual mulk egalariga yetkazilgan 
zarar o‘rniga tegishli tartibda huquqbuzardan 
tovon to‘lashni talab etish mexanizmi joriy 
etilishi munosabati bilan zararni qoplash o‘rniga 
qo‘llaniladigan fuqarolik huquqlarini himoya qilish 
usullarini birxillashtirish nazarda tutilmoqda.

Shu bilan birga, huquq egasiga to‘lanadigan 
tovon miqdori kim tomonidan va qanday tartibda 
belgilanishiga oid norma, ya’ni tovon miqdori 
taraflarning kelishuviga muvofiq yoki sud 
tomonidan belgilanishi aniqlashtirilmoqda.

Mazkur qonun loyihasi Oliy Majlis Qonunchilik 
palatasining shu yil 13-fevral kuni bo‘lib o‘tgan 
majlisida birinchi o‘qishda muhokama qilingan edi. 
Uni ko‘rib chiqish chog‘ida deputatlar tomonidan 
bir qator fikr-mulohazalar, takliflar ilgari surilgandi.

Qonun loyihasini ikkinchi o‘qishga tayyorlash 
jarayonida mas’ul qo‘mita tomonidan deputatlar, 
tegishli vazirlik va idoralar vakillari ishtirokida 
bir qator ishchi guruh yig‘ilishlari o‘tkazilib, ilgari 
surilgan barcha takliflar chuqur tahlil qilindi va 

ularning aksariyati loyiha matnida o‘z aksini topdi.
D e p u t a t l a r n i n g  t a ’ k i d l a s h i c h a , 

qonun loyihasining qabul qilinishi jismoniy 
va yuridik shaxslarning intellektual mulkka 
bo‘lgan huquqlarini himoya qilish tizimining 
takomillashtirilishiga, sohadagi huquqbuzarliklar 
profilaktikasi sifat jihatdan yaxshilanishiga hamda 
huquqbuzarliklar soni kamayishiga, intellektual 
mulk himoyasining kuchaytirilishiga xizmat qiladi.

Majlisda qonun loyihasi deputatlar tomonidan 
qabul qilindi.

Sport sohasida korrupsiyaning 
oldi olinadi

“Sport sohasida korrupsiyaning oldini olish 

maqsadida O‘zbekiston Respublikasining Jinoyat 
kodeksiga qo‘shimchalar kiritish to‘g‘risida”gi 
qonun loyihasi birinchi o‘qishda konseptual 
jihatdan ko‘rib chiqildi.

Ta’kidlanganidek, yurtimizda keyingi yillarda 
jismoniy sog‘lom va barkamol avlodni voyaga 
yetkazish masalasi davlat siyosati darajasiga 
ko‘tarildi. Xususan, sportni ommalashtirish, 
ayniqsa, boks, gimnastika, futbol, shaxmat 
va kurash kabi sport turlarini rivojlantirishga 

kiritish, tegishli me’yor hamda qoidalarni qabul 
qilish zarurati yuzaga kelmoqda.

Mazkur qonun loyihasi bilan Jinoyat kodeksining 
ayrim normalariga o‘zgartirish va qo‘shimchalar 
kiritilyapti. Ya’ni sport musobaqalari ishtirokchilari 
va tashkilotchilarining qonunga xilof ravishda 
moddiy qimmatliklar olishi yoki mulkiy manfaatdor 
bo‘lishi, sport musobaqalari ishtirokchilari va 
tashkilotchilarini pora evaziga og‘dirib olishi uchun 
jinoiy javobgarlik belgilanmoqda.

Majlisda qonun loyihasi deputatlar tomonidan 
qabul qilindi.

Shaharsozlik hujjatlarini ishlab 
chiqish tizimi yangilanadi

“Shaharsozlik faoliyati sohasida davlat 
boshqaruvi va aholi punktlarining shaharsozlik 
hujjatlarini ishlab chiqish tizimi takomillashtirilishi 
munosabati bilan Shaharsozlik kodeksiga 
o‘zgartirish va qo‘shimchalar kiritish to‘g‘risida”gi 
qonun loyihasi ham quyi palata majlisida birinchi 
o‘qishda muhokama qilindi.

Mamlakatimizda keyingi yillarda bunyodkorlik 
ko‘lami kengayib, har bir hududda keng ko‘lamli 
qurilish ishlari amalga oshirilmoqda. Ko‘rkam 
bino va inshootlar qad ko‘tarayotir. Bu esa, 
o‘z navbatida, hududlar va aholi punktlarining 
shaharsozlik hujjatlarini ishlab chiqish tizimini 
yanada takomillashtirish zaruratini keltirib 
chiqarmoqda.

Majlisda ko‘rib chiqilgan qonun loyihasi bilan 
Shaharsozlik kodeksiga O‘zbekiston Respublikasi 
hududini rivojlantirishni rejalashtirish bosh tarhi 
va Qoraqalpog‘iston Respublikasi va viloyatlar 
hududlarini rivojlantirishni rejalashtirish tarhlari kabi 
shaharsozlik hujjatlarining yangi turlari kiritilmoqda. 

Shuningdek, bosh tarhni  va hududiy 
tarhlarni tasdiqlash hamda muntazam ravishda 
takomillashtirib borish bo‘yicha ustuvor yo‘nalishlar, 
O‘zbekiston Respublikasi hududini rivojlantirishni 
rejalashtirish bosh tarhida aholini va ishlab 
chiqarish kuchlarini joylashtirish tizimini davlat 
tomonidan tartibga solish asoslari belgilanmoqda.

Shu bilan birga, loyihada Vazirlar Mahkamasiga 
rivojlantirishni rejalashtirish tarhlarini tasdiqlash 
hamda muntazam ravishda takomillashtirib 

DUNYONI CHORLAYOTGAN BOQIY SHAHAR
Oradan salkam yarim asr 
o‘ t ib,  O‘zbekistonda bu 
xalqaro tadbirning tashkil 

etilishi, albatta, Prezidentimizning 
uzoqni ko‘zlab amalga oshirayotgan 
islohotlari samarasidir. Mintaqamizda 
ilk marta o‘tadigan ushbu muhim 
global miqyosdagi tadbir xalqaro 
hamjamiya tga  O‘zbek is ton  va 
Markaziy Osiyo davlatlarining ulkan 
sivilizatsiyaviy salohiyatini yana bir bor 
namoyish etishga xizmat qiladi.

Shu o‘r inda biroz chekinish 
qilsak. 2023-yilning 7 — 22-noyabr 
kunlari Parij shahrida bo‘lib o‘tgan 
UNESCO Bosh konferensiyasining 
42-sessiyasi, chin ma’noda, yangi 
O‘zbekistonning tashqi siyosatdagi 
yana bir muhim yutuqlaridan bo‘ldi, 

desak, yanglishmaymiz. Sessiyada 
O ‘ z b e k i s t o n n i n g  n a v b a t d a g i , 
43-sessiyani 2025-yilda Samarqandda 
o‘tkazish to‘g‘risidagi taklifining bir 
ovozdan  qo ‘ l l ab -quvva t lan ish i 
hamda 42-sessiya raisi Simona-
Mirela Mikulesku tegishli qarorni 
qabul qilish jarayonida “Bu diplomatik 
muvaffaqiyat”, deya izohlashi ham 
fikrimizning bir isbotidir.

Prezidentimizning nomi yuqorida 
qayd etilgan qarorida ushbu nufuzli 
xalqaro anjumanni yuqori darajada 
o‘ tkazishga har j ihatdan puxta 
tayyorgarlik ko‘rish bo‘yicha aniq 
vazifalar belgilab berilgan. Jumladan, 
sessiyaning Samarqand shahrida 
o‘tkazilishining ahamiyati haqida 
yuqori sifatli mediamahsulotlar hamda 

audiovizual asarlar yaratilib, ularni 
mahalliy va xorijiy ommaviy axborot 
vositalarida efirga berib borish, 
ijtimoiy tarmoqlarga joylashtirish, 
xeshteg va chellenj kabi usullarni 
qo‘llash orqali keng targ‘ib qilish 
choralar i  ko‘r i ladi .  Shuningdek, 
“Samarqand — jahon tamaddunlari 
chorrahasida” kitob-albomni o‘zbek, 
rus, ingliz va fransuz tillarida chop 
et ish,  pochta markalar i  hamda 
konver t la r  tu rkumin i  yara t i sh , 
taqvimlar va ko‘rgazmali targ‘ibot 
vositalari, esdalik tangalari, kumush 
va oltin tangalarning muomalaga 
chiqarilishi tashkil etiladi.

Sessiya doirasida Toshkent, 
Samarqand,  Buxoro ,  X iva  va 
Shahrisabz shaharlarida madaniy 

tadbirlar, ekskursiyalar va qabullar 
uyushtiriladi.

Samarqand nafaqat O‘zbekiston, 
balki butun dunyodagi eng qadimiy 
va go‘zal shaharlardan biri. Qaror 
bilan ushbu ko‘hna kentda Buyuk Ipak 
yo‘li davlat muzeyining tashkil etilishi, 
Amir Temur bog‘lari qayta tiklanishi, 
Bibixonim majmuasi restavratsiya 
qilinishi bo‘yicha belgilangan vazifalar, 
shubhasiz, boy tariximizni tiklash 
va xalqaro hamjamiyatga namoyon 
etishda yana bir muhim bosqich 
bo‘ladi.

S h u n i n g d e k ,  q a r o r  b i l a n 
mamlakatimizning UNESCO bilan 
hamkorligi yangi bosqichga ko‘tariladi. 
Jumladan, UNESCO bosh direktori 
nomiga O‘zbekiston Respublikasining 

Madaniy yodgorliklarni saqlash va 
restavratsiya qilish bo‘yicha xalqaro 
tadqiqot markaziga a’zo bo‘lishi uchun 
rasmiy ariza topshiriladi.

O‘zbekistondagi shaharlar, noyob 
madaniy va tabiiy meros obyektlarini 
tegishlicha UNESCOning Ijodkor 
shaharlar hamda Ta’limni targ‘ib etuvchi 
shaharlar tarmoqlariga, shuningdek, 
xalqaro ro‘yxatlariga kiritish choralari 
ko‘riladi.

UNESCO mezonlari asosida va 
xorijiy ekspertlarni jalb etgan holda 
Umumjahon merosi ro‘yxatiga kiritilgan 
Buxoro tarixiy markazini muhofaza 
qilishga qaratilgan uning master va 
menejment rejalarini ishlab chiqish 
bo‘yicha tegishli qarorlar loyihalari 
tayyorlanadi.

UNESCO Bosh konferensiyasi 
43-sessiyasiga tashki lotga a’zo 
davlatlardan vakillar tashrif buyurishi 
rejalashtir i lgan. Bu ham aytish 
mumkinki, O‘zbekiston uchun katta 
ishonch, ayni paytda ulkan mas’uliyat 
hamdir.
Bir so‘z bilan aytganda, bugun 
O‘zbekiston dunyoga, dunyo esa 
bizga ochilmoqda. Mamlakatimizda 
Prezidentimiz rahnamoligida olib 
borilayotgan demokratik islohotlar, 
do‘stlik, tenglik va hamjihatlikka 
asoslangan tashqi siyosatimiz bundan 
keyin ham ko‘p e’tiroflarga sazovor 
bo‘ladi, Vatanimiz yangi O‘zbekiston 
nomi bilan dunyoga dong taratadi. 
Bunga aslo shubha yo‘q.

1

— Ko‘klam asli nimadan boshlanadi?
— Quyoshning tobora shimolga og‘ishidanmi, yo 

boychechakdanmi? 
— Yoxud qurbaqaning qurillashidan, yo bo‘lmasa qaldirg‘och 

tashrifidanmi? Ehtimol, bu sog‘intiruvchi faslning debochasi 
uzoq tog‘ cho‘qqilaridagi muzdan uzilgan ilk tomchidan, yo 
momoqaymoqning zarrin ranglaridanmikan?  

— Balki, shoshqaloq bodom gullaridandir?
— Yo bo‘lmasa, uning ilk elchilari o‘yinqaroq bolakaylarning 

uchirgan varraklarimikan?  
— Bahordan andoza olgan iroqi do‘ppilar va tolpopuklarmi, yo 

ko‘klam mujdalari?..
Ehtimol, oftobro‘yoga oshiqqan onaxonning o‘rik guliga tikilgan 

nigohlaridan, balki “Omonlik, omonlik, hech ko‘rmaylik yomonlik” deya 
sumalak totiyotgan otaxonlar nasibasidandir, bu sehrli fasl ibtidosi?  

Assalom, Ko‘klam! Sen qanday va nimadan boshlanma, nafasingni 
eng avval ko‘ngil sezadi, entikadi, to‘lqinlanadi va senga peshvoz 
chiqadi. Sen yaydoq yeru yalang‘och shoxlarni yana yashil liboslarga 
burkaganingdek, ko‘ngillar ham yangi tuyg‘ular bilan to‘ladi. Holbuki, 
bu tuyg‘ular yosh tanlamaydi. Senga barcha birdek oshiq bo‘ladi. 
Bu jamiki ko‘ngillarda tug‘ilgan muhabbat faqat senga atalgan, 
sengagina xosdir. Sen qaydan bilasan, o‘rik guliga oshufta onaxon 
qalbiga ham o‘n sakkiz yoshli bahori qaytgandir, otaxonning xotirasida 
esa qir-adirda nasiming alvon durrasini hilpiratgan ma’shuqasi 
chopqillayotgandir?! Sen shunday sehrlisanki, har qalbni ishg‘ol 
qilasan, har ko‘ngilda g‘alayon uyg‘otasan. Tabiat bilan uyg‘un va bir 
vaqtda ko‘ngil bahorini ham armug‘on etasan.

Nega inson o‘z umrini bahor bilan o‘lchaydi? Nechun hayotimning 
falon kuzi demaydi?

Ayt-chi, bahor, yo sen bilan boshlanarmi, yashash ibtidosi? Yo sen 
bilan bezaklimi umr o‘lchovi?

Saksoninchi bahorini qarshilayotgan onaxon va o‘n sakkiz 
yoshli oypari qizning senga qadalgan nigohlarida nechuk bir 
ma’no? Ey yashartiruvchi fasl, nechun senga to‘ymaydi inson? 
Har tashrifing betakrormi, yo ? Axir yuz yil burun ochilgan lolang 
bugun hamon o‘sha-o‘sha: alvon rangda-ku. Yugurik jilg‘alaring-
da, yulduzdek sochilgan chuchmomalaring, bir kechada chaman 
bo‘lg‘usi olchazorlaring bari hamon o‘sha-o‘sha — sening azaliy 
manzaralaring-ku?! Yo har bahor umr bahori — ko‘ngil bahorimi?

Shundanmikin, mening falon bahorim, degan umr o‘lchovi?! 
Ehtimol, shudir sening yozdan-da, kuzdan-da, qishdan-da 
suyukliliging, inson va tabiat oldidagi bebaholiging. 

Assalom, bahor! Sen rizq-ro‘z dasturxonining yozguvchisidirsan, 
Sendan boshlanadi, rizqu nasibamiz fayzu barakasi. Samo 
karnaychisi — momoqaldiroqlarning guldurosida, beqaror bulutlarning 
sayrida, har yozilgan yaprog‘u gullagan shoxlaringda — sening har 
ko‘rinishingda nozu ne’mat, xirmon-xirmon hosil maqsadi mujassam. 
Hatto ko‘rimsiz yantoqning ko‘karishida ham chorvaning rizqi bor. 
Chorvada esa inson nasibasi.

Nega inson sen bilan ota-onasini sog‘ingandek, yorini kutgandek 
diydorlashadi?

Sen kelganda nechun har bilakda o‘zgacha quvvat, har yurakda 
yangi orzu-maqsad paydo bo‘ladi?

Sirli sumalak tegrasida vojib bo‘lg‘usi mehr-oqibat yuksakligining 
biror qiyosi bormikan? Saxovat qadriyatlari qo‘shib tugilgan ko‘k 
somsalaring-chi? 

Koinotning buzilmas qonuniyatlari asosida qaror topgan 
Navro‘zingdan aylanay, sening! Kun va tun barobarligi, tabiat 
uyg‘onishi, yorug‘lik — bularning barida buyuk bir hikmat bor. 
Ming-ming yillar muqaddam belgilangan bu sana hozirgi zamon 
munajjimlari uchun qadim Sharq donishmandligidan ulug‘ bir 
namunadir. Boy moziyga aniq ishoradir.

Assalom, Navro‘z!
Sening bu galgi tashrifingga ham sog‘inchdan poyandozlar 

to‘shadik, ko‘ngillar beg‘uborligini xonadonlarimiz, ko‘chalarimiz, 
mahallalarimiz, shaharu qishloqlarimizga ham ko‘chirdik. 

Tomirlari allaqachon zamin bilan tillashayotgan minglab-millionlab 
nihollarimizga o‘zing ona bo‘l, Navro‘z! 

Mana, qator-qator dalalar: kaftdek tekis, pahlavondek baquvvat. 
Uning o‘rtasida qo‘lini chakkasiga qo‘ygan inson esa — Bobodehqon. 
Bilasan, seni eng orziqib kutgan banibashar vakili aslida o‘sha. U seni 
qadim qadrdonini kutgandek kutadi, issiq taftingni tuprog‘idan sezadi.

Sening bu galgi tashrifing yurtim — yangi O‘zbekiston uchun 
yanada yuksalish bahori hamdir. Bahor va Yuksalish. Har ikkisida 
ham bir maqsad mujassam: ko‘klam tabiatga komillik baxsh etsa, 
taraqqiyot-yuksalish inson hayotini bahor kabi yashnatguvchidir.

Xush kelding, ko‘ngillarda yaratuvchilik, yurt ravnaqi yo‘lidagi 
g‘ayratimiz-shijoatimizga yanada ko‘tarinki ruh, yuksak niyatlarimiz 
ijobatiga ostona bo‘lguvchi — Yuksalish bahori! 

Ahmadali ShERNAZAROV
(“Xalq so‘zi”).

BAHORI GULGUN XALQQA 
BAYRAMLAR YARASHADI

Surur

1 Turkiyada ushbu ulug‘ bayram 
20-mart kuni nishonlanadi. 

Navro‘z kechasida “tonqal” deb atalgan 
otashlar yoqiladi va tilak aytib ustidan 
sakrab o‘tiladi. Olovdan sakrab o‘tgan har 
bir kishining tilaklari ijobat bo‘ladi va barcha 
kasallikdan xalos bo‘ladi, deya ishoniladi.

O‘zbekistonning Navro‘z dasturxoni 
haqida juda ko‘p eshitganman. Bizda o‘zbek 
oshxonalari bor, har yili bayram arafasida 
oila a’zolarimni ko‘ksomsa yegani o‘sha 
yerga olib boraman. Ha, unday ta’mni 
faqatgina o‘zbek oshxonasida, bahorda, 
ayniqsa, Navro‘z kunlarida topish mumkin. 
O‘zbek qardoshlarimizning joni sog‘ bo‘lsin, 
hamisha ko‘kli kunlarga yetib yurishsin!  

Matqurbon MATQURBONOV,
jurnalist (Turkmaniston):

— Ba’zida o‘ylab 
q o l a m a n :  a y n i 
kunlarda talato‘plar 
i c h i d a  q o l g a n 
o‘lkalarning bahori 
qayerda, u yerda 
yashovchi odamlar 
bahorsiz qanday 
yashayapti, ko‘m-
ko‘k dalalarda sayr 

qilishni xayoliga keltirisharmikan, deya. 
Shukrki, biz tomonlarda tinchlik, bahor tashrif 
buyurishi bilan dasturxonlarimiz yanada 

to‘ladi, ko‘ngillarimiz toza havodan yayraydi, 
o‘tayotgan har bir daqiqamizga shukrona 
aytamiz.

Bahorni ijodkorchalik intiqib kutadigan 
odam bo‘lmasa kerak. Izg‘irinli kunlarni 
ortda qoldirib, iliq kunlarga yuz tutamiz. 
Xuddi shunday ko‘nglimiz ham nurdan 
to‘ladi, ilhomimiz jo‘shadi, she’ru hikoyalar 
tug‘iladi. Inson bahorda ruhan, qalban 
yasharadi. Shunday kunlarda Navro‘zning 
kirib kelishi quvonchimizga quvonch 
qo‘shadi, albatta. 

Bundan ikki yil muqaddam bayram 
arafasida O‘zbekistonda ijodiy safarda 
bo‘lgandim. Bir guruh hamyurtlar bilan 
Toshkentni sayr etar ekanmiz, ko‘cha-
ko‘yda odamlarning sho‘x kulgisi, shodon 

chehrasiga ko‘zimiz tushib, beixtiyor o‘zimiz 
ham ularga qo‘shilib ketganimizni bilmay 
qoldik. Bahor O‘zbekistonga boshqacha 
kelar, o‘zbek xalqi ham uni ayricha sevinch 
bilan kutib olar ekan. Bahori gulgun xalqqa 
esa bayramlar yarashadi.

Ulug‘ kunlarda qilingan niyatlar ijobat 
bo‘ladi deyishadi, yagona istagim shu: 
xalqlarimiz do‘stligiga ko‘z tegmasin, 
hamkorligimiz bardavom bo‘lsin, mana 
shunday bayramlarga birgalikda sog‘-omon 
yetib yuraylik. 

O‘zbek qardoshlarimizni Navro‘z ayyomi 
bilan chin dildan qutlayman!

Rahmatjon BOBOJONOV
(“Xalq so‘zi”) yozib oldi.

Xush kelding, 
aylanay 

tarovatingdan!

IBTIDO
Bahor  ayyomida qazo nojoiz,
Bahor  ayyomida tug‘ilmoq farzdir.
Bahor  minbardagi birinchi voiz,
Bahor  yashamoqqa berilgan qarzdir.

Kim uchun muhabbat ayyomidir  u,
Kim uchun yasharish — tomirdagi qon.
Bemor  lablariga qo‘ndi nim kulgu,
O‘lmas bahorlarga yetib kelgan jon.

Yana umid bilan uyg‘onar  olam,
Bahor  bu,  har  nechuk,  ilohiy sasdir.
Olis ufqlarga boqurman men ham,  
Bahor  ibtidodir,  yakun emasdir.

NAVRO‘Z
Avval yuragingga mo‘ralaydi u,
So‘ngra kurtaklarga o‘rgatadi so‘z.
Zaminning ko‘zidan qochadi uyqu,
Demak,  Bahor  keldi,
Kelmoqda Navro‘z.

Qishning ahvoliga boqib hoynahoy,
Yum-yum yosh to‘kmoqda eriyotgan muz.
Jilva qilayotir  tengsiz bir  chiroy,
Demak,  Bahor  keldi,
Kelmoqda Navro‘z.

Ona bag‘ri kabi iliqdir  olam,
Harir  hovur  ichra yayrar  dala-tuz.
Qoldi puchmoqlarda xazon yanglig‘ g‘am,
Demak,  Bahor  keldi,
Kelmoqda Navro‘z.

Yana ko‘ngillardan rutubat ketdi,
Yana shu’lalardan qamashmoqda ko‘z.
Yana dildorlikning fursati yetdi,
Demak,  Bahor  keldi,
Kelmoqda Navro‘z.

Barhayot satrlar

Abdulla ORIPOV,
O‘zbekiston Qahramoni,  

xalq shoiri

alohida e’tibor qaratilib, respublikamizning 
barcha hududida, hatto eng olis tumanlarida ham 
zamonaviy sport infratuzilmalari barpo etilmoqda. 

Majlisda qayd etilganidek, sportdagi korrupsiya 
holatlari, birinchi navbatda, sportchilarda, sohaga 
kirib kelayotgan havaskorlarda, qolaversa, 
millionlab tomoshabinlarda sportga ishonchning 
yo‘qolishiga sabab bo‘ladi. Shuningdek, sportdagi 
korrupsiya sport federatsiyalari, klublari va 
sportchilarning moliyaviy holatiga hamda 
davlatning xalqaro miqyosdagi obro‘-e’tibori va 
nufuziga salbiy ta’sir ko‘rsatadi.

Shu bois bugungi kunda sohadagi qonunchilik 
hujjatlariga sportdagi korrupsiyaning oldini olish 
va unga qarshi kurashishga qaratilgan normalarni 



HISSI BILAN YONDASHILDI
borish bo‘yicha ustuvor yo‘nalishlarni belgilash, 
Qurilish va uy-joy kommunal xo‘jaligi vazirligiga 
shaharlarning bosh rejalarini soddalashtirilgan 
ko‘rinishda ishlab chiqishda loyihalashtirish 
topshirig‘ini berish kabi vakolatlar berilmoqda.

M u h o k a m a  d a v o m i d a  d e p u t a t l a r 
tomonidan qonun loyihasining ahamiyati, ayni 
chog‘da zaruratini hisobga olib, uni yanada 
takomillashtirish, pishiq-puxta holatga keltirish 
bo‘yicha bir qator takliflar berildi. O‘z navbatida, 
loyihadagi ayrim normalar yuzasidan qator savollar 
ham ko‘tarildi. 

Xususan, deputat Sharofiddin Nazarov qonun 
loyihasining 49-moddasiga to‘xtalib, Qurilish va 
uy-joy kommunal xo‘jaligi vazirligi O‘zbekiston 
Respublikasi hududini rivojlantirishni rejalashtirish 
bosh tarhini ishlab chiqish bo‘yicha yetarlicha 
imkoniyatlarga egami, agar ega bo‘lsa, bu qanday 
tartibda ishlab chiqiladi, degan savolni o‘rtaga 
tashladi.

Deputat, shuningdek, ishlab chiqarish kuchlarini 
joylashtirish bilan bir vaqtlar 300 kishidan 
iborat ilmiy institut ishlagani, yuqoridagi hujjatni 
ishlab chiqishda bir qator idora va vazirliklar, 
ilmiy muassasalar, ilmiy markazlar birgalikda 
ishlaganida ham uzoq vaqt talab qilganligi, 
shunday katta hajmli ishni amalga oshirish uchun 
birgina vazirlik mas’ul etib belgilanayotganini aytib, 
bu qanday amalga oshirilishi bilan qiziqdi. 

Qonun tashabbuskorlari deputatning savoliga 
javob berar ekan, O‘zbekistonning bosh tarhi yoki 
shaharlarning bosh rejalari ishlab chiqilishida 
vazirliklar, idoralar va hokimliklar hamkorligi 
yo‘lga qo‘yilganligi, ushbu tashkilotlar bilan 
raqamli integratsiya jarayoni samarali ishga 
tushirilgani tufayli mazkur idoralardagi ilmiy-
tadqiqot markazlarining xulosalarini onlayn rejimda 
kuzatish imkoniyati mavjudligini ma’lum qildi. 

Qizg‘in muhokamadan so‘ng qonun loyihasi 
deputatlar tomonidan qabul qilindi.

O‘zbekiston sanoat namunalarini 
xalqaro ro‘yxatdan o‘tkazish 

bo‘yicha bitimga qo‘shilmoqda
Maj l isda deputat lar  tomonidan ko ‘ r ib 

ch iq i lgan navbatdagi  hu j ja t  — “Sanoat 

namunalarini xalqaro ro‘yxatdan o‘tkazish 
to ‘g ‘ r i s i dag i  Gaaga  b i t im in ing  Jeneva 
aktiga (Jeneva, 1999-yil 2-iyul) O‘zbekiston 
Respublikasining qo‘shilishi haqida”gi qonun 
loyihasi bo‘ldi. 

Ta’kidlanganidek, hozirgi kunda sanoat 
namunalarini xalqaro ro‘yxatdan o‘tkazish 
tizimi Sanoat namunalarini xalqaro ro‘yxatdan 
o‘tkazish to‘g‘risidagi Gaaga bitimi asosida 
ish layd i  va mazkur  b i t im ikk i  mustaq i l 
aktdan tarkib topgan. Bular Jeneva akti 
(1999-yil 2-iyulda qabul qilingan va 2003-yil 
23-dekabrda kuchga kirgan) hamda Gaaga akti 
(1960-yil 28-noyabrda qabul qilingan va 1984-
yil 1-avgustda kuchga kirgan)dir.

Sanoat namunalarini ro‘yxatdan o‘tkazish 
Gaaga tizimi bor-yo‘g‘i bitta talabnomani 
topshirish orqali tegishli aktda ishtirok etuvchi 
bir nechta mamlakatlarda amal qiluvchi kuchga 
ega bo‘lish imkonini beradi. Hozirgi paytda 
MDH va Boltiqbo‘yining 70 dan ortiq davlatlari 
Gaaga bitimining Jeneva akti ishtirokchisi 
hisoblanadi.

Gaaga tizimi bo‘yicha sanoat namunasi 
muhofazasi u ro‘yxatga olingan mamlakat 
qonunchiligiga mos ravishda, lekin xalqaro 
ro‘yxatga olingan sanadan e’tiboran 5 yildan 
kam bo‘lmagan muddat uchun belgilanadi. 

Qayd  e t i l gan idek ,  Gaaga  b i t im i  o ‘ z 
mahsulotini, eng avvalo, xorijiy bozorlarda 
i l g a r i  s u r i s h d a n  m a n f a a t d o r  b o ‘ l g a n 
subyektlarga sanoat namunalarini ro‘yxatdan 
o‘tkazishning hozirgacha mavjud bo‘lgan milliy 
tizimlariga nisbatan yanada qulayroq tartib-
taomillarini taqdim etadi.

Gaaga bit imi bo‘yicha tartib-taomil bir 
nechta mil l iy patent idoralariga ularning 
hududida amalda bo‘lgan milliy qonunchilik 
h u j j a t l a r i g a  m o s  r a v i s h d a  m u r o j a a t 
etilganda obyektiv tarzda yuzaga keladigan 
qiyinchiliklarni chetlab o‘tish imkonini beradi.

O‘zbekistonning Gaaga bitimi Jeneva aktiga 
qo‘shilishi mahsulot ishlab chiqaruvchilar — 
rezidentlarga Gaaga bitimiga a’zo bir nechta 
mamlakatlar hududida sanoat namunalarini 
ro‘yxatdan o‘ tkazish tart ib-taomil lar ining 
soddalasht i r i lgan t iz imidan foyda lan ish 

imkonini beradi.
Mamlakat  ichkar is idagi  hamda dunyo 

hamjamiyatidagi ijobiy imijini yuksaltirish bilan 
bir qatorda, o‘z subyektlari intellektual mulk 
huquqlarining xorijda, chet ellik subyektlar 
in te l lektual  mulk huquqlar in ing esa o ‘z 
hududida muhofazalanishiga ko‘maklashuvchi 
davlat sifatidagi nufuzini oshirishga xizmat 
qiladi. 

Ma j l i sda  qonun  l oy i has i  depu ta t l a r 
tomonidan qabul qilindi.

Mualliflik huquqlariga  
doir konvensiya ratifikatsiya 

qilinadi
“Ijrochilar, fonogramma tayyorlovchilar va 

eshittirish tashkilotlari huquqlarini muhofaza 
qilish to‘g‘risidagi xalqaro konvensiyani (Rim, 
1961-yil 26-oktyabr) ratifikatsiya qilish haqida”gi 
qonun loyihasi ham Qonunchil ik palatasi 
majlisida muhokama markazida bo‘ldi.

Avvalo,  qayd et ish kerak,  i j roch i lar, 
fonogramma tayyorlovchilar va eshittir ish 
tashki lot lar i  huquqlar ini  muhofaza qi l ish 
to‘g‘risidagi mazkur xalqaro konvensiya (Rim 
konvensiyasi) 1961-yil 26-oktyabrda qabul 
qilingan va 1964-yil 18-maydan kuchga kirgan. 
Hozirgi kunga kelib, dunyodagi 97 ta davlat, 

jumladan, MDHga a’zo davlatlar ham Rim 
konvensiyasi ishtirokchisi hisoblanadi.

Rim konvensiyasi funksiyalarining ma’muriy 
boshqaruvi Butunjahon intel lektual mulk 
tashkiloti tomonidan BMTning ta’lim, fan va 
madaniyat masalalari bo‘yicha tashkiloti — 
UNESCO va Xalqaro mehnat tashkiloti bilan 
hamkorlikda amalga oshiriladi.

Mazkur konvensiya ishtirokchi davlatlarda 
xorijiy turdosh huquq egalarining ijrochilar, 
fonogramma yaratuvchi lar va eshi t t i r ish 
tayyorlovchi hamda uzatuvchi tashkilotlarning 
huquqlarini himoya qilishga qaratilgan bo‘lib, 
ishtirokchi davlatlarning ijrochilari, fonogramma 
tayyorlovchilari va efirga uzatuvchi tashkilotlariga 
nisbatan milliy rejimni ta’minlashga bo‘lgan 
huquq la r i  Bern  konvens iyas i  bo ‘y i cha 
mualliflik huquqi doirasida muhofaza etilishiga 

h a m d a  u s h b u 
mediamahsulotlardan 
noqonun iy  asosda 
foydalanishning oldini 
olish imkonini beradi.

H o z i r g i  k u n d a 
m a m l a k a t i m i z 
h u d u d i d a  x o r i j i y 
t u r d o s h  h u q u q 
e g a l a r i n i n g  i j r o , 
f o n o g r a m m a , 
e s h i t t i r i s h l a r g a 
bo ‘ l gan  huquq la r i 
Bern konvens iyas i 
bo ‘y icha mual l i f l i k 
h u q u q i  d o i r a s i d a 
m u h o f a z a  e t i l a d i . 
B i roq  o ‘ rgan ish la r 
j a rayon ida  xo r i j i y 

huquq egalarining ijrosidan, fonogrammasidan, 
eshitt ir ishlar tayyorlovchi tashkilotlarning 
eshittirishlaridan shartnomasiz foydalanish 
(noqonuniy) holatlari ham aniqlangan.

Mual l i f l ik huquqi va turdosh huquqlar 
sohasidagi xalqaro shartnomalarga qo‘shilish 
va ulardagi normalar i j rosi ta’minlanishi 
mamlakatimizning jahondagi imij i  hamda 
investitsiyaviy jozibadorligini oshirish bilan 
bir qatorda, Jahon savdo tashkilotiga a’zo 
bo‘lib kirishida Intellektual mulk huquqlarining 
savdo aspektlari to‘g‘risidagi bitim qoidalarini 
implementatsiya qilish imkonini beradi.

Majlisda qonun loyihasi deputatlar tomonidan 
qabul qilindi.

“Xalq so‘zi”.

asrab-avaylash — 
umumbashariy masala

22-mart — Butunjahon suv resurslari kuni
BMT Bosh Assambleyasining 1993-yil 22-fevraldagi qarori bilan   

22-mart — Butunjahon suv resurslari kuni, deb e’lon qilingan. Bundan 
ko‘zda tutilgan maqsad — jamoatchilik e’tiborini suvning asl qiymatini 
anglashga va ushbu hayot manbaini asrab-avaylashga yo‘naltirishdan 
iboratdir. 

Darhaqiqat, keskin iqlim o‘zgarishlari bugun insoniyatni jiddiy xavotirga 
solmoqda. Shu ma’noda, bugungi kunda dunyoda ro‘y berayotgan 
ekologik holat, uning tabiatga salbiy ta’sirini bartaraf etish uchun 
amalga oshirilishi zarur bo‘lgan sa’y-harakatlar va ahamiyatini keng 
jamoatchilikka yetkazish har qachongidan ham muhim hisoblanadi. 

Bunday ekologik muammolardan biri 
— suv muammosi bo‘lib, mintaqamiz 
uchun ham u dolzarbdir. Suv oziq-ovqat 
mahsulotlari ishlab chiqarish, sog‘liqni 
saqlash, munosib hayot kechirish 
va insoniyat taraqqiyotining asosiy 
manbaidir. Afsuski, bugungi kunda 
jahonda toza ichimlik suvi zaxiralari 
tugash xavfi tobora oshmoqda.

Ma’lumotlarga ko‘ra, hozirgi paytda 
Yer yuzidagi daryolarning yarmiga 
yaqini ifloslangan, ularning resursi 
tugab borayotir. Ichki suv havzalari, 
ayniqsa, daryolar tabiiy yo‘l bilan o‘zini 
o‘zi tozalay olmayapti. Bunday suvlar 
nafaqat iste’mol uchun, balki maishiy 
xizmat, turmush va sanoat ehtiyojlari 
uchun ham yaroqsiz bo‘lib qolayotir.

Qolaversa, urbanizatsiya, sanoat, 
maishiy-kommunal xo‘jaliklar va boshqa 
ishlab chiqarish korxonalari jadal 
rivojlanishi bilan bog‘liq suv tanqisligi 
katta iqtisodiy qiyinchiliklar barobarida, 
aholi salomatligiga ham salbiy ta’sir 
ko‘rsatib, ijtimoiy muammolarni keltirib 
chiqaryapti.

Markaziy Osiyoda suv azaldan aziz 
ne’mat va hayot manbai, mintaqada 
istiqomat qiluvchi barcha xalqlar 
uchun rivojlanish va farovonlik asosi 
bo‘lib kelgan. Shu bois asosiy suv 
manbalarimiz hisoblangan Amudaryo 
va Sirdaryo suv resurslarini boshqarish 
tizimini takomillashtirish, yurtimiz 
aholisining toza ichimlik suv ta’minoti 
b i lan bog‘ l iq masalaga oqi lona 
yondashuvi hozirgi davrning asosiy 
talablaridan bo‘lib turibdi.

Mavjud vaziyatdan kelib chiqib, 
mamlakatimizda ushbu yo‘nalishda 
keng ko‘lamli ishlar qilinayotir. Xususan, 
suvdan foydalanishni samarali tashkil 
qilish, suv resurslarini tejamli ishlatish 
yo‘nalishidagi davlat siyosati bugun 
o‘z samarasini beryapti. Buni ushbu 
raqamlar misolida ham ko‘rish mumkin. 
Bugun foydalanilayotgan suvlar umumiy 
miqdori o‘tgan asrning 80-yillariga 
nisbatan yiliga 64 mlrd. metr kubdan 
o‘rtacha 51 mlrd. metr kubgacha 
kamaytirildi. Suv manbalaridan bir 
gektar sug‘ori ladigan maydonga 
90-yillarda 18 ming metr kub ishlatilgan 
bo‘lsa, hozirda bu ko‘rsatkich 10,5 
ming metr kubni tashkil etmoqda. 

Muhimi, ushbu ko‘rsatkichlarni yanada 
yaxshilash maqsadida muhim choralar 
ko‘rilayotir.

Jumladan, yurtimizda aqlli qishloq 
xo‘jaligini joriy etishga alohida e’tibor 
qaratilyapti. Agrar sohada suv tejovchi 
texnologiyalarni joriy etishga davlat 
tomonidan subsidiyalar ajratilmoqda.

O‘zbekiston Respublikasi suv 
xo‘jaligini rivojlantirishning 2020 — 
2030-yillarga mo‘ljallangan konsepsiyasi 
suv resurslarini boshqarish, suvdan 
samarali foydalanish va uni iste’mol 
qilish bo‘yicha samarali mexanizmlarni 
joriy qilishda muhim ahamiyat kasb 
etayotir. Ammo erishilgan ijobiy natijalar 
bilan bir qatorda, o‘z yechimini 
kutayotgan qator muammolar 
bor l ig idan ham ko‘z  yumib 
bo‘lmaydi.

Masalan, qishloq xo‘jaligida 
har  gek ta rga  suv  sar f i 
texnologik ilg‘or davlatlarga 
nisbatan 2-2,5 barobar 
ko‘p. Irrigatsiya tizimlaridagi 
nosozliklar tufayl i  ekin 
maydonlariga suv yetkazib 
berishda sezilarli yo‘qotishlar 
bor. Qishloq xo‘jaligida katta 
miqdordagi suv filtratsiya, 
bug‘lanish hamda ortiqcha sarf 
orqali yo‘qotilyapti.

Hamon ko‘p hollarda suvdan 
foydalanishning eskirgan usul va 
vositalari qo‘llanib kelinayotgani 
achinarlidir. Cohada raqamlashtirish 
sust bormoqda. Ichimlik suvidan boshqa 
ehtiyojlar uchun foydalanish hollari ham 
keng tarqalgan. Boz ustiga, suvdan 
foydalanish madaniyati yetarli darajada 
emas, obihayotni behuda isrof qilish 
holatlari judayam ko‘p.

Shu kabi holatlardan kelib chiqib, 
Oliy Majlis Senati Kengashining “Suv 
resurslarini muhofaza qilish, ulardan 
oqilona va samarali foydalanish, 
suvni boshqarish mexanizmlarini 
takomillashtirish, sohaning qonunchilik 
bazasin i  mustahkamlashga o id 
masalalar haqida”gi qarori asosida 
sohaga tegishli vazirlik va idoralar, 
keng jamoatchilik vakillaridan iborat 
ishchi guruh shakllantirilib,  kompleks 
chora-tadbirlar rejasi ishlab chiqilganini 
ta’kidlash zarur. 

Mazkur rejada amaldagi 
normativ-huquqiy va boshqa 
hujjatlarni qayta ko‘rib chiqish 
va takomillashtirish, ilmiy 
tadqiqot faol iyatini ol ib 
borish, tashkiliy-texnik chora-
tadbirlar, tushuntirish va 
targ‘ibot tadbirlari o‘tkazish 
singari yo‘nalishlar qamrab 
olingan.

Ayt ish joizki ,  o ‘ tgan 
davrda unda belgilangan 
41 ta tadbirdan 34 tasi 
bajarilgan, 7 ta vazifa ijrosi 
bo‘yicha amaliy ishlar davom 

ettirilmoqda.
Senatning Orolbo‘yi mintaqasini 

rivojlantirish masalalari va ekologiya 
qo‘mitasi hamda ekspertlar guruhi 
a’zolari hamkorligida o‘simliklarning 
to ‘ l i q  oz iq lan ish in i  t a ’m in lash 
uchun “nou-xau” — yangi avlod 
bioo‘g‘itlar ishlab chiqildi va ular 
asosida yangi ekologik xavfsiz, 
resurstejamkor, iqtisodiy jihatdan 
samarali jahon andozalari darajasida 
bioagrotexnologiya yaratildi.

Xususan, “TERIA-S” bakterial 
o‘g‘iti hamda “Serhosil” va “Yashill” 
bioo‘g‘ i t lar i  2021 — 2023-yi l lar 
davomida respublikaning turli tuproq-
iql im sharoit lar idagi hosi ldorl igi 
past va degradatsiyaga uchragan 

30 ming gektar maydonlarda 
sinovdan o‘tkazildi va natijalar 
chakki  bo‘ lmadi.  Tajr ibalarda 
paxtaning turli kasalliklarga chalinish 

holatlari kuzatilmadi. Ekinlarning 
qurg‘oqchilikka chidamliligi ortib, 

4-5-marta o‘rniga 2-3-marta sug‘orish 
orqali paxta yetishtirildi.

Yangi bioagrotexnologiya qo‘llanilgan 
maydonlarda paxta hosildorligi o‘rtacha 
30,4 foiz, g‘alla (kuzgi bug‘doy) esa 
o‘rtacha 13,3 foiz ortib, mahsulot 
sifati ham yaxshilanishiga erishildi. 
Sarflanadigan suv miqdori 20 — 25 
foiz, ekiladigan urug‘lar miqdori 10 — 
15 foizga kamayib, mahsulot yetilishi 
muddati 10 — 15 kunga qisqardi.

Qo‘mitamiz tashabbusi bilan Yoshlar 
parlamenti a’zolari, yosh olimlar 
tomonidan “Tuproq ostidan tomchilatib 
sug‘orish tizimi” loyihasi ham ishlab 
chiqildi. Bu loyiha orqali suvni tejash, 
ekin maydonlaridan unumli foydalanish, 
agrotexnik tadbirlarni kamaytirish 
hisobiga mablag‘larni iqtisod qilish 
va yurtimizdagi ekologik nomaqbul 
hududlardan ham yuqori samarada 
foydalanish imkoniyatini yaratish ko‘zda 
tutilgan.

Mazkur loyihada yer usti tomchilatib 
sug‘orish usuliga nisbatan 3-3,5 
barobar, egatlab sug‘orish usuliga 
nisbatan esa 4-5 barobar kam xarajat 
talab qilinib, hosildorlik darajasi 15 
sentner bo‘lgan bir gektar ekin yer 
maydonida egatlab sug‘orish usuliga 
nisbatan 2,5-marta, yer ustidan 
tomchilatib sug‘orish usuliga nisbatan 
1,5-marta ko‘p hosildorlikka erishilgan.

Qo‘mitamiz tomonidan hozirda 
bu ijobiy tajribani respublikamizning 
barcha hududiga tatbiq etish choralari 
ko‘rilayotir.

Kezi  ke lganda ayt ish jo izk i , 
“O‘zbekiston — 2030” strategiyasida 
ham suv resurslarini boshqarish tizimini 
tubdan isloh qilish va suvni iqtisod qilish 
masalalariga alohida e’tibor qaratilgan.

J u m l a d a n ,  u n d a  q i s h l o q 
xo ‘ ja l i g i  ek in la r in i  sug ‘o r i shda 
suv tejovchi texnologiyalar bilan 
qamrab olingan yerlarning umumiy 
maydonin i  2 mln.  gektargacha, 
tomchilatib sug‘orish texnologiyasini 
600 ming gektargacha yetkazish, 
tuproq qoplamali kanallarni beton 
qop lamaga  o ‘ t kaz i sh  bo ‘ y i cha 
chora - tadb i r la r  i sh lab  ch iq ish , 
irrigatsiya tizimini modernizatsiya 
qilish va beton qoplamali kanallar 
ulushini 46 foizgacha oshirish, suv 
resurslari balansini ishlab chiqish 
va uning doimiy monitoringini olib 
borish, sohaga xususiy sektorni 
ja lb  q i l i sh  hamda suv te jovch i 
texnologiyalarni ishlab chiqarishni 
yanada kengaytirish masalalari o‘z 
ifodasini topgan.

Umuman, suv resurslarini asrab-
avaylash va undan oqilona foydalanish 
bugun nihoyatda dolzarb ahamiyat kasb 
etmoqda. Ayni jarayonda oldimizga 
ko‘plab vazifalar qo‘yilgan bo‘lib, bu 
biz, senatorlardan ham yanada faollik 
ko‘rsatishni talab etadi. Zero, tiriklik 
manbai hisoblangan suvni asrab-
avaylasak, kelajakni asragan bo‘lamiz.

Boriy ALIXONOV,
Oliy Majlis Senatining

Orolbo‘yi mintaqasini rivojlantirish 
masalalari

va ekologiya qo‘mitasi raisi,
Erkin OMONOV,

ushbu qo‘mita bosh 
maslahatchisi.

Ma’lumotlarga ko`ra, 
hozirgi paytda Yer 
yuzidagi daryolarning 
yarmiga yaqini 
ifloslangan, ularning 
resursi tugab borayotir. 
Ichki suv havzalari, 
ayniqsa, daryolar tabiiy 
yo`l bilan o`zini o`zi 
tozalay olmayapti. Bunday 
suvlar nafaqat iste’mol 
uchun, balki maishiy 
xizmat, turmush va sanoat 
ehtiyojlari uchun ham 
yaroqsiz bo`lib qolayotir.

— Navro‘zgacha toklarni ochib olsak, marra bizniki, — deydi u.
Shunda qaqajonning chakagi ochiladi.
— Navro‘z nima, bobojon?
— Yangi kun, bolam.
— Yangi kun nima?
Bobo ishidan to‘xtab, choynakdagi choydan bir piyola quyib, uni 

ho‘playdi va nabirasini bag‘riga bosib gap boshlaydi.
— Huv, osmondagi pag‘a-pag‘a bulutlarni ko‘ryapsanmi? Undan-da 

baland, oppoq darvozasi bo‘ladi Navro‘zning. O‘sha oppoq darvoza kun 
va tun teng bo‘lgan kuni ochiladi.

— O‘sha darvozadan men ham kiramanmi?
— Bo‘lmasam-chi, albatta, kirasan.
— U darvozaning ichida nima bor?
— Oqibat bor, bolam, muruvvat, sadoqat, diyonat yashaydi u yerda...
Bolakay bu gaplar mag‘zini chaqa oldimi yoki yo‘q, biroq Navro‘zning 

ulkan, bulutlardan ham baland oppoq darvozasini tasavvurida 
gavdalantiradi va bundan quvonib ketadi. Chor-atrofga mehr bilan 
boqadi.

— Bobojon, nega begona o‘tlarni chopib tashlasak ham tag‘in 
ko‘karaveradi, — deydi u.

Bobo esa o‘yga toladi, nigohlari olislarga tikiladi.
— Begona o‘t deganing begona emas, balki shu tuproq uning Vatani. 

Biz chetdan olib kelib ekayotgan ko‘chat esa kelgindi. Shu tuproqda 
tomir otgan va shu yerni Vatan deb bilgan “begona o‘t” o‘z yeri uchun 
kurashyapti. Odamzod ham shunday, o‘z yeri, Vatani uchun kurashadi, 
uni birovga bergisi kelmaydi...

Darhaqiqat, keksalar zimmasida o‘z nabiralariga Vatan tuyg‘usini 
singdirishdek ulkan vazifa bor. Bu vazifani bugun ular qay darajada ado 
etayotgani esa alohida mavzu.

Qishloqlarda Navro‘z o‘zgacha nishonlanadi. El-ulus qir-adirda 
yig‘iladi. O‘choqlarda sumalak, palov, yorma, qovurdoq, qo‘yingki, 
butun elga yetadigan taomlar pishiriladi. Keksa ayollar laparu qo‘shiqlar 
kuylaydi. Bir tomonda yuragida o‘ti bor yigitlar kurash tushadi, xo‘roz, 
qo‘chqor urishtirish o‘yinlari avjiga chiqadi. 

Navro‘z kuni elning oqsoqoli urishib qolgan, bir-biri bilan gap 
qo‘shmay yurgan odamlarni yarashtiradi:

— Qani elning oldida bir-biringga quchoq och, qadrdon do‘st 
bo‘linglar, Navro‘z kuni yarashish — mardning ishi.

Ikkala araz qilib yurgan kishilar shu tariqa bir-biri bilan qadrdon bo‘lib 
ketishadi. Yana bir gap: oqsoqol bobo qarzdor bo‘lib yurgan odamni 
davraga chaqirib, shu yerning o‘zida qarzni egasiga olib beradi.

Navro‘zning sharofati bilan bu qadimiy qadriyatlar davom etayotgani 
va mehr-oqibat tushunchalarini yoshlar chuqur idrok qilayotgani 
quvontiradi odamni.

...Esimda, qishlog‘imizdagi kampirlar orasida Bahor momoning obro‘-
e’tibori baland edi. Ayollar unga havas qilardi. Chunki u qishloqning 
“polkovnigi” degan nom olgandi. Navro‘z kuni arazlashib qolgan ayollarni 
davraga chaqirib yarashtirish marosimini o‘tkazdi: Norgul momo bilan 
Gulchehra yanga ancha vaqtdan buyon gaplashmay yurisharkan. 
Navro‘z kuni ular yarashtirilganida Norgul momo “Gaplashmay yurgan 
vaqtda shunday qiynaldim, Gulchehra kelinga aytadigan gaplarim 
ichimda yig‘ilib ketdi”, degan edi. Ularni yarashtirgan Navro‘zi olamga 
tasannolar aytishgan edi o‘shanda.

O‘yin-kulgi, raqs, dorbozlar tomoshasi, bir tomonda yangi kelinlar 
salomi, boshqa tomonda savdo-sotiq avj olgan pallada onam (hozir 
rahmatli) imlab chaqirdi. Bir kosa sumalak, ustiga patir, qand-qurs, 
ko‘ksomsa va boshqa yeguliklarni tugib, qo‘limizga tutqazdi.

— Qishlog‘imizning eng keksa onaxoni — Orzugul momoga 
yetkazinglar, — dedi. O‘rtog‘im Azamat bilan yolg‘izoyoq yo‘ldan 
momonikiga ketdik. Shovullab oqayotgan anhorga solingan nochor 
ko‘prikdan bir amallab o‘tib oldik. Devorlari nurab qolgan loysuvoq uyga 
yetib kelganimizda supada mung‘ayib o‘tirgan Orzugul momo ko‘rindi. 
Ko‘k tomirlari bo‘rtib chiqqan qo‘llari bilan bizni duo qildi, keyin barmog‘i 
bilan sumalakni tatib ko‘rdi va ko‘zlari yoshlandi.

— Allohga shukr, Navro‘zga yetdik, — dedi. 
Biz esa qariyani savolga tutdik:
— Navro‘zning oppoq darvozasi bormi?
— Ha, bor, — dedi Orzugul momo. — Hamma gap o‘sha darvozadan 

pokiza qalb, toza vijdon bilan o‘tish-da!
Pokiza qalb nima, toza vijdon qanday bo‘ladi, bunga garchi aqlimiz 

yetmasa-da, onaning bu so‘zlari ongu tafakkurimizda nimanidir 
uyg‘otgan edi. Qir-adirda o‘tkazilayotgan Navro‘z sayliga qaytar 
ekanmiz, sumalak kavlayotgan ayollarga Bahor momoning aytgan 
gaplari eshitildi.

— Sumalak — ulug‘ taom, buning yoniga tahoratli bo‘lib kelish kerak. 
Faqat tahorat emas, ko‘ngildagi niyatlar ham toza va pokiza bo‘lishi 
lozim. Agar shu gapga amal qilsalaring, hamma niyatlaring ushaladi.

Shunda yosh kelinchak Sanam opa bizni imladi. 
— To‘ra boboning bog‘idan dovuchcha olib kelib beringlar, xo‘pmi?
O‘rtog‘im bilan bog‘ tomon yugurdik. Devorga bir amallab chiqib, 

cho‘ntagimizni dovuchchalar bilan to‘ldirib, Sanam yangaga keltirib 
berdik. Uning yuziga quvonch yugurdi. Darhol bir dovuchchani og‘ziga 
soldi. Buni ko‘rib turgan uning qaynonasi Nazira kampir qo‘lini duoga 
ochib, nimalardir deb pichirladi.

Oradan ancha yillar o‘tdi. Ancha ulg‘ayib, maktabning yuqori sinfida 
o‘qib yurgan pallalarda otam xomush kirib keldi. Onam doim otamning 
kayfiyatiga qarab muomala qilar edi. Shundanmi, hech narsani 
so‘ramadi. Nihoyat otamning o‘zi gap boshladi.

— Bu yil Navro‘z o‘tkazilmaydi.
— Nega axir, shunday bayram-a! — Onam nimadandir ayrilgandek 

tashvishga tushdi. Ko‘nglimizni tushkunlik alomati egallab oldi. Aslida, 
Navro‘z millatning o‘zligini ifoda etadigan bayram, undan ayrilish 
o‘zlikdan, milliylikdan ayrilish bilan barobar edi. Shunda “Navro‘zning 
bulutlardan-da baland oppoq darvozasi bor, u kun va tun teng kelgan 
vaqtda ochiladi”, degan ibratli gap xayolga keldi. Endi-chi, o‘sha oppoq 
darvoza ochilmaydimi? Uning ichidagi mehr-oqibat, muruvvat, sadoqat 
kabi tushunchalar unutiladimi, degan o‘y yurakni qiynardi.

Navro‘z ana shunday zug‘umu tahqirlashlar tufayli ham yo‘qolib 
ketmadi. Uning yashovchanligi millatning, milliy an’analarning 
bardavomligi bilan bog‘liq. Navro‘z bor ekan, millat yashaydi, mehr-
oqibat, sadoqat, Vatanga muhabbat barq uradi. Shu jihatdan Navro‘z 
Vatanni sevishga, uning har hovuch tuprog‘ini ardoqlashga mehr 
uyg‘otuvchi bayram ekanini unutmaslik lozim.

Navro‘zning oppoq darvozasi... Bu gap uzoqni o‘ylab, bugungi 
dorilamon kunlarning kelishini istab aytilgani rost. Chunki Navro‘zning 
oppoq darvozasi orqali yangi kunga — yangi O‘zbekistonga kirib keldik. 
Bu esa xalqimizga baxtu iqbol, quvonchu shodliklar hadya etmoqda...

Faxriddin BOZOROV
(“Xalq so‘zi”).

Qadriyat

MEHR-OQIBAT 
DARVOZASI

Yurtimizda ko‘klam nafasi. Bolakay kech kuzda 
ko‘milgan toklarni ochayotgan boboni turli savollarga 
“ko‘mib” tashlaydi. Bobo bosiq, har gapni o‘ylab, obdan 
miyasida pishitib aytadigan odam. Ammo birorta savol 
ham javobsiz qolmaydi.

“Sharq” nashriyot-matbaa aksiyadorlik kompaniyasi bosmaxonasi. Korxona manzili:
     Buyuk Turon ko’chasi, 41.     O‘zA yakuni — 21.25   Topshirildi — 00.50         1 2 3 4 5 6

MANZILIMIZ:
100066,

Toshkent shahri,
Islom Karimov ko‘chasi, 55-uy.

Navbatchi muharrir B. Madiyorov.

Musahhih S. Islomov.

Gazeta tahririyat kompyuter markazida terildi hamda operator
A. Ismailov tomonidan sahifalandi. 

Devonxona 71-259-74-51; kotibiyat 71-259-74-53;  
e’lonlar 71-259-74-55.

TELEFONLAR:

MUASSISLAR:
O‘zbekiston Respublikasi Oliy Majlisi 

Qonunchilik palatasi Kengashi
O‘zbekiston Respublikasi Oliy Majlisi 

Senati Kengashi

2020-yil 25-martda  O‘zbekiston Respublikasi Prezidenti Administratsiyasi huzuridagi  
Axborot va  ommaviy kommunikatsiyalar  agentligida  0001-raqam bilan ro‘yxatga  olingan. Nashr  indeksi — 229. 

Buyurtma  G  142. 15 736 nusxada  bosildi.  Hajmi — 2 taboq.  Ofset usulida  bosilgan. Qog‘oz bichimi A-2.  
Bahosi kelishilgan narxda.

Bosh muharrir O‘tkir RAHMAT
Xalq so‘zi

Narodnoe slovo

Tahririyatga kelgan qo‘lyozmalar taqriz qilinmaydi va  
muallifga qaytarilmaydi.

Gazetamiz haqidagi ma’lumotlarni yuklab olish uchun QR-kodini telefoningiz orqali skaner qiling.

Gazetaning poligrafik jihatdan sifatli chop etilishiga “Sharq” nashriyot-
matbaa aksiyadorlik kompaniyasi mas’ul.

Bosmaxona telefoni: 71-233-11-07.

Gazetaning yetkazib berilishi uchun obunani rasmiylashtirgan  
tashkilot javobgar.

Bilim — hayot davomida  
har bir inson uchun

Avvalo, aytish joiz, buyuk ajdodimiz 
sohibqiron Amir Temur o‘z davrida o‘sha 
paytdagi Angliya qiroli Genrix IV bilan 
yozishmalarida ikki mamlakat o‘rtasida ilm-fan, 
ta’lim, savdo-sotiq, hunarmandchilikni hamda 
mavjud dorilfununlar, akademiyalar o‘rtasida 
ilmiy aloqalarni muntazam rivojlantirishga 
alohida e’tibor qaratgani to‘g‘risidagi bitikni 
Oksford universitetida ko‘rib, nihoyatda 
faxrlandik. 

Buyuk Britaniya va Shimoliy Irlandiya 
Birlashgan Qirolligi geografik hududi 4 qismga 
bo‘linadi. Bular — Angliya, Uels, Shotlandiya 
va Shimoliy Irlandiya. Angliyada ta’lim davlat 
ta’lim departamenti tomonidan nazorat qilinadi 
va muvofiqlashtirib boriladi. Shimoliy Irlandiya, 
Shotlandiya va Uelsda ham o‘z davlat ta’lim 
boshqaruv organlari bor. Xullas, bu borada har 
bir hududning o‘ziga xos tizimi mavjud.

Buyuk Britaniya ta’lim tizimi to‘rtta asosiy 
qismga bo‘ l ingan: boshlang‘ ich, o‘r ta, 
qo‘shimcha va oliy ta’lim.

Birlashgan qirollikda boshlang‘ich va o‘rta 
ta’lim bepul. Boshlang‘ich maktab ta’limi 5 
yoshdan boshlanadi va 11 yoshgacha davom 
etadi. Maktablarda o‘quvchilarning ovqatlanishi, 
kitob, daftar va kanselyariya buyumlari (daftar, 
albom, qog‘oz, qalam, ruchka va hokazo) 
mutlaqo bepul.

Buyuk Britaniya maktab tizimida barcha 
o‘quvchi ingliz tili, matematika, tanlov fanlari, 
insonparvarlik va zamonaviy fanlarni puxta 
o‘rganadi. Ushbu fanlardan tashqari, har 
bir maktabda ixtiyoriy (tanlov) fanlar ro‘yxati 
mavjud (san’at, musiqa, drama, lotin tili, sport 
fanlari, dizayn texnologiyalari, IT) va o‘quvchilar 
o‘zlarini qiziqtirgan bir nechta fanlarni tanlashlari 
mumkin. Kichik maktabdan katta maktabga 
o‘tish (8-sinfdan 9-sinfga) umumiy kirish 
imtihonlari natijalariga bog‘liq bo‘ladi.

Maktab ta’limining 9-yili juda muhim davr 
hisoblanadi, chunki o‘quvchilarning ko‘pchiligi 
kichik maktabdan katta maktabga o‘tadi. 
Bu, shuningdek, “GCSE” dasturi uchun juda 
yaxshi asos bo‘lib, barcha maktab uchun kirish 
imkonidir.

O‘rta ta’limning so‘nggi ikki yilida, ya’ni 10 
va 11-sinflarda 14 yoshdan boshlab o‘quvchilar 
ikki yildan so‘ng topshiriladigan “GCSE” dasturi 
imtihonlariga tayyorlanishadi hamda pirovardida 
imtihondan o‘tgan o‘quvchilarga o‘rta ta’lim 
to‘g‘risidagi sertifikat beriladi. Tanlangan 
fanlar va “GCSE” natijalari o‘quvchilarning 
keyingi darajadagi o‘qishlariga, ya’ni olgan 
baholariga qarab (“A” (level) yoki “IB” daraja) 
universitetlarga kirishi uchun imkoniyat 
eshiklarini ochib beradi.

Buyuk Britaniyada maktab ta’limini olmoqchi 
bo‘lgan xorijlik o‘quvchilar uchun 11-sinfda 
1 yillik “GCSE” dasturi taklif qilinadi. Ushbu 
intensiv bir yillik kurslar 15 yoshdan oshgan va 
o‘z mamlakatida tegishli akademik darajaga ega 
bo‘lgan o‘quvchilar uchundir. Mazkur kursda 
nisbatan kam, eng ko‘pi 6 ta fan o‘rganiladi. 

“IGCSE” dasturi (o‘rta ta’limning xalqaro 
umumiy sertifikati) xalqaro o‘quvchilarni “A” 
daraja (level) yoki “IB” darajaga tayyorlaydi. 
O‘quvchilar ingliz tili, matematika va tabiiy 
fanlarni o‘z ichiga olgan 5 tadan 7 tagacha 
fanlarni o‘rganadi. Har bir maktabda “IGCSE” 
dasturi o‘quvchilari uchun fanlar ro‘yxati 
shakllantirilgan. 11-sinf oxirida o‘quvchilar har 
bir o‘rganilgan fan bo‘yicha imtihon topshiradi va 
“IGCSE” sertifikatini oladi.

Universitet va maktab  
hamkorligi

Maktab o‘quvchisi 16 yoshga to‘lgandan 
so‘ng “A” (advanced) darajadagi baholarni 
olishda imtihonlarga tayyorlanish uchun 2 yillik 
dasturni boshlaydi. O‘quvchilar universitetga 
kirish uchun 3 yoki 4 ta fandan tayyorgarlik 
ko‘radi. “A” daraja davlat imtihonlari bo‘lib, uning 
natijalari Buyuk Britaniyaning barcha universiteti 
hamda butun dunyo oliygohlari tomonidan 

tan olinadi. 13-sinf oxirida har bir fan (modul) 
bo‘yicha imtihonlardan so‘ng o‘quvchilar “A” 
darajadagi sertifikatga ega bo‘ladi.

3-4 tadan ortiq fanlarni o‘rganishni istaganlar, 
ba’zi xususiy maktablar tomonidan taklif 
qilinadigan Xalqaro bakalavr diplom dasturi bilan 
kengroq fanlar bo‘yicha o‘qishni davom ettirishi 
mumkin. Talabalar kurs oxirida har bir fandan 
yozma imtihon topshiradi.

Xalqaro talabalar xususiy ta’limga muqobil 
ravishda davlat kollejini yoki qo‘shimcha ta’lim 
kollejini tanlashlari mumkin. Ikkalasi ham 16 
yoshdan boshlab talabalar uchun “GCSE” va 
“A” darajadagi kurslarni taklif qiladi. Qo‘shimcha 
ta’lim kollejlari, shuningdek, tayanch va diplom 
kurslarini taqdim etadi. Barcha kollej talabalarni 
Buyuk Britaniya universitetlari yoki dunyoning 
istalgan universitetiga kirishga tayyorlashi 
mumkin. Ushbu kurslar talabalarga o‘zlari 
tanlagan kasbni davom ettirish yoki o‘zlari 
tanlagan universitetga kirish imkonini beradi.

Britaniya maktab tizimi, shuningdek, ma’lum 
bir fan (biznes, psixologiya, muhandislik, 
sport, san’at va dizayn) bo‘yicha amaliy bilim 
va ko‘nikmalarni rivojlantirmoqchi bo‘lgan va 
an’anaviy imtihonlarni qiyin deb hisoblagan 
o‘quvchilar uchun mo‘ljallangan “BTEC” 
kurslarini ham taklif qiladi.

Shuningdek, 17 yoshdan boshlab xorijlik 
o‘quvchilar “A” yoki “IB” daraja o‘rniga bir yillik 
ta’sis dasturlaridagi o‘qishni tanlashlari mumkin. 
Bu kursda “A” darajaga muqobil bo‘lgan 
imtihonlar topshiriladi. Va bu kollejlar bilan 
hamkorlik qiladigan universitetlar tomonidan 
tan olinadi. Ba’zi universitetlar, shuningdek, 
o‘zlarining daraja dasturlariga olib boradigan 
tayanch kurslarini ham taqdim etishadi.

Muvaffaqiyatga mehnat  
orqali erishiladi

Buyuk Britaniya dunyoda o‘z universitetlari 
bilan, ular esa yuqori ta’lim sifati bilan mashhur. 
Angliyada bakalavr darajasi odatda uch yil 
davom etadi va yaxshi o‘qigan talabalarga 
imtiyozli diplom beriladi. Shotlandiyada esa 
bakalavr to‘rt yil davom etadi.

Britaniyada birinchi darajali bakalavrlar 
“BA” (san’at bakalavri), “Beng” (muhandislik 
bakalavri) va “BSc” (fan bakalavri) deb 
nomlanadi. Davlat kollejlari diplom dasturining 
birinchi va ba’zan ikkinchi yilidan boshlab ozod 
qilinadigan 2 yillik o‘qish davridagi kasb-hunar 
diplomlarini olishni taklif qiladi. Ba’zi xususiy 
o‘quv kollejlari universitetning bir yiliga teng 
bo‘lgan bir yillik diplom dasturini taqdim etadi. 
Bir yillik diplom talabalarga ayrim universitetlarda 
ikkinchi kursga kirish huquqini beradi.

Hozirgi paytda kollej yoki litseylardan tashqari 
Britaniyada 200 dan ortiq universitetlar mavjud. 
Har yili universitetlar orasida reyting tuziladi. 
Unga ko‘ra, ta’lim uzviyligi, kontent sifati, ilmiy 
mavzuning dolzarbligi, mehnat bozori ehtiyojini 
qoplay oladigan raqobatbardosh kadrlar 
tayyorlanishi va boshqa bir qancha omillarni 
hisobga olib, eng kuchli oliy o‘quv yurtlari reytingi 
aniqlanadi. Bu reyting universitetlarning nufuzini 
oshiradi hamda ilm-fanning yanada rivojlanishiga 
sabab bo‘ladi.

Buyuk Britaniya ta’lim tizimida magistratura 
kurslari  juda intensiv. Kurslar boshqa 
mamlakatlarga qaraganda ancha qisqaroq, 
odatda, 12 oy davom etadi va “MA” (san’at 
magistri) va “MEng” (muhandislik magistri) 
hamda “MBA” (biznes boshqaruvi magistri) 
deb nomlanadi. “MBA” yuqori darajadagi 
magistratura kursi bo‘lib, 2 yil davom etishi 
ham mumkin. Magistraturaga ariza beruvchilar 
kamida ikki yillik boshqaruv va amaliy tajribaga 

ega bo‘lgan yuqori natijalarga erishgan bakalavr 
darajali talabgorlar bo‘lishi kerak.

Buyuk Britaniyada ta’lim olish xorijiy talabalar 
uchun zo‘r imkoniyat maydoni. Zotan, har yili 
400 mingdan ortiq chet ellik yoshlar 200 dan 
ziyod universitetlarga kiradi. Mamlakatda ta’lim 
olish pullik — mahalliy talabalar uchun arzon, 
xorijiy talabalar uchun qimmatroq. Bu raqam 
ta’lim yo‘nalishiga qarab taxminan 10 ming 
funtdan 50 ming funt sterlinggacha.

Universitetlar har yili iqtidorli talabalar uchun 
grantlar ajratadi. Talabalar tanlovning bir necha 
bosqichidan muvaffaqiyatli o‘tsa, grant sohibiga 
aylanadi. Ya’ni  shartnoma pulining yarmi yoki 
undan ham ko‘prog‘i universitet tomonidan 
to‘lab beriladi. Hozirda “British Chevening 
Award” va “Hill Foundation” stipendiyalari 
uchun tanlovlar mavjud. Bu talabalar uchun 
katta imkoniyat.

Buyuk Britaniyada doktorlik ilmiy darajasi 
(PhD) 2 yildan 7 yilgacha davom etishi mumkin. 
Akademik erkinlik Britaniya oliy ta’limining asosiy 
tamoyilidir.

Imkoniyat, izlanish,  
qat’iy tartib 

O‘quvchilar o‘quv yilida yashaydigan va 
o‘qiydigan turarjoy maktablari mavjudligi yana bir 
e’tiborga molik jihat. Angliya, Uels, Shotlandiya 
va Shimoliy Irlandiyada taxminan 500 dan ortiq 
maktab-internatlar bor. Ular o‘quvchilarga o‘z 
malakalarini oshirishga va universitetga o‘qishga 
kirishiga yordam beradi. Buyuk Britaniyadagi 
barcha maktab-internat o‘qitish sifati, jihozlari 
va o‘quvchilarga xizmat ko‘rsatish bo‘yicha 
qat’iy davlat standartlariga mos bo‘lishi talab 
etiladi. Ko‘plab maktab-internatlar go‘zal, ko‘p 
asrlik binolardan tashkil topgan zamonaviy 
sinf xonalari va an’anaviy arxitekturaning nodir 
yodgorligi hisoblangan binolarda joylashgan. 
Mazkur ta’lim maskanlarida yuqori malakali 
o‘qituvchilar saboq beradi.

Davlat maktab-internatlariga qabul faqat 
Buyuk Britaniya fuqarolariga mo‘ljallangan. 
Istisno tariqasida Yevropa Ittifoqi mamlakatlari 
fuqarolari yoki Buyuk Britaniyada yashash 
huquqiga ega bo‘lganlarning farzandlari ham 
qabul qilinadi. 

Britaniya universitetlarida har bir yosh o‘zi 
qiziqadigan yo‘nalishni tanlashi va eng yuqori 
darajada bilim olishi mumkin. Qiziqarli ta’lim 
yo‘nalishlari, ma’naviy va ijtimoiy amaliyotlar, 
texnika yangiliklari, san’at va madaniyat bo‘yicha 
har xil dasturlar mavjud. Universitetlarda 
o‘qituvchilar har bir talaba bilan individual 
shug‘ullanuvchi mexanizm yaratilgan.

“Ofsted” (Ta’ l im,  bola lar  x izmat lar i 
va ko‘nikmalar standartlari idorasi) o‘quv 
muassasalari tomonidan taqdim etilayotgan 
ta’lim sifatini baholash uchun muntazam 
tekshiruvlar o‘tkazib, baho berib boradi. 
Hukumat maktablarning o‘quv va imtihon 
natijalari hamda boshqa tegishli ma’lumotlarni 
o‘z ichiga olgan natijalar jadvallarini nashr etadi. 
Bu ota-onalar va o‘quvchilarga maktablar haqida 
obyektiv ma’lumot beradi.

Standart testlardan tashqari, o‘qituvchilar 
kurs ishlari va topshiriqlar orqali o‘quvchilarning 
muvaffaqiyatini baholaydi. Maktablarda 
o‘quvchilar rivojlanish nuqtayi nazaridan ham 
baholab boriladi.

Angliyada ta’ l im tizimidagi baholash 
mexanizmi maktablar va o‘quvchilarning 
belgilangan standartlarga javob berishini 
ta’minlash, ta’lim natijalarini yaxshilashni 
qo‘llab-quvvatlash, ota-onalar va manfaatdor 
tomonlarni ta’lim haqida ongli qarorlar qabul 
qilish uchun ma’lumot bilan ta’minlashga 
mo‘ljallangan. Tizim rivojlanayotgan ta’lim 
ehtiyojlari va ustuvorliklarga moslashish uchun 
davriy o‘zgarishlar hamda islohotlarni amalga 
oshirib boradi.

Britaniya oliy ta’limida sifat kafolati va 
akkreditatsiya muhim ahamiyatga ega. Oliy 
ta’lim sifatini ta’minlash agentligi (QAA) institutlar 
bo‘ylab akademik standartlar va sifatni saqlash 
uchun mas’ul hamda doimiy ravishda nazorat 
qiladi.

Ilg‘or yondashuvlar —  
 sifat garovi

Buyuk Britaniyada universitetlar kutubxonalari 
24/7 rejimda faoliyat yuritadi. Chunki ko‘pchilik 
talabalar imtihon paytida ertayu kech 
kutubxonadan foydalanadi. Birgina Oksford 

universiteti kutubxona fondida 6 milliondan ortiq 
kitoblar mavjud.

Bu haqda bejiz to‘xtalmadik. Boisi ta’lim 
dargohlari jahon standartiga mos ilmiy adabiyot, 
zamonaviy o‘quv xonalari, kuchli bilim, malaka 
va tajribaga ega mutaxassislar bilan ta’minlansa, 
bu ta’lim sifatiga yaxshigina hissa bo‘lib 
qo‘shiladi.

Lekin har bir joyda bo‘lgani kabi mazkur 
mamlakatda ham o‘ziga yarasha ta’l im 
muammolari bor. Jumladan, moliyalashtirish 
bilan bog‘liq masalalar. Ta’limdagi xilmaxillik va 
inklyuzivlik hamda barcha talaba uchun teng 
imkoniyatlarni targ‘ib qilish va boshqalar. Mazkur 
muammolarni hal qilish bo‘yicha sa’y-harakatlar 
davom etmoqda.

Xo‘sh, O‘zbekiston Buyuk Britaniya ta’lim 
tizimining ilg‘or tajribalarini milliy ta’lim tizimiga 
qanday joriy qilishi mumkin? Avvalo, Buyuk 
Britaniyada oliy ta’lim muassasalari bilan o‘zaro 
kelishuv va qo‘shma ta’lim dasturlari asosida 
talabalarni o‘qitishni tizimli tashkil etish, ikki 
tomonlama tan olinadigan diplom berishni 
ko‘paytirish, o‘quv jarayoniga yuqori malakali 
o‘qituvchi hamda mutaxassislarni keng jalb 
qilish zarur.

Ikkinchidan, O‘zbekistonda ushbu mamlakat 
oliy ta’lim muassasalari filiallari sonini oshirish 
lozim. Bugungi kunda O‘zbekistonda Buyuk 
Britaniya bilan hamkorlikda ishlayotgan oliy 
ta’lim muassasalari soni 30 tani tashkil qiladi. 
Ularning ba’zilari Vestminster universiteti kabi 
to‘liq faoliyat yurituvchi ta’lim maskanlari bo‘lsa, 
ba’zilari qo‘shma ta’lim dasturlaridir. Bular 
iqtisodiyot, buxgalteriya, farmatsevtika, qishloq 
xo‘jaligining ayrim tarmoqlari va ta’limning 
boshqa yo‘nalishlaridir.

Uch inch idan ,  mamlaka t im iz  ta ’ l im 
muassasalarining xalqaro reytinglardagi 
mavqeini yuksaltirishda tajriba almashish, 
ta labalar a lmashinuvlar i ,  o ‘q i tuvchi lar 
m a l a k a s i n i  o s h i r i s h ,  r a q a m l a s h g a n 
platformalar va dasturlarni ishlab chiqish kabi 
qator yo‘nalishlarda kelishuvlarni amalga 
oshirish lozim. To‘g‘ri, 2019-yilda O‘zbekiston 
Respublikasi Prezidenti ta’lim muassasalari 
agentligi (hozirgi Ixtisoslashtirilgan ta’lim 
muassasalari agentl igi) va “Cambridge 
Univers i ty  Press&Assessment”  ta ’ l im 
tashkiloti o‘rtasida hamkorlik to‘g‘risidagi bitim 
imzolangan. Hujjat bilan Britaniya tomonidan 
Prezident maktablariga kirish imtihonlarini 
o‘tkazishga ko‘maklashish, shuningdek, qo‘shma 
o‘quv dasturlarini ishlab chiqishni nazarda 
tutuvchi loyiha amalga oshirildi. Bu juda yaxshi. 
Shunga o‘xshash loyihalarni O‘zbekistonning 
ilm-fan sohasiga ham (oliy ta’lim, doktorantura) 
sinov tariqasida joriy qilinsa, maqsadga muvofiq 
bo‘lar edi.

To‘rtinchidan, eng asosiy fundamental 
adabiyotlar ingliz tilida ekanini e’tiborga olib, 
ta’lim tizimida ingliz tilini baholash sohasidagi 
ilg‘or ishlanmalar va tajriba almashish, jumladan, 
til sinovi bo‘yicha Britaniya Kengashining 
bayroqdori — “New Directions Series” bilan 
hamkorlik zarur. Shuningdek, “British Council” 
qoshidagi ta’lim tashkiloti bilan yangi loyihalar 
ishlab chiqishni rivojlantirish, global ta’lim 
dasturlari kontentini yaratish lozim. Zamonaviy 
yangi ta’lim usullarini joriy qilishimiz darkor.

Beshinchidan, Britaniya universitetlari 
kutubxonalari ish tajribasini o‘rganish, raqamli 
kitob platformasi, 24/7 vaqt rejimini tashkil qilish 
kerak. Britaniya bilan inklyuziv ta’lim sohasida 
ham hamkorlik qilishimiz lozim. Chunki bu 
yo‘nalishda aprobatsiyadan o‘tgan ko‘plab 
kontentlar hozirgi kunda YEI davlatlarida 
qo‘llaniladi. 

Mavridi kelganda aytish joizki, Alisher Navoiy 
nomidagi Toshkent davlat o‘zbek tili va adabiyoti 
universiteti hamda Oksford universiteti o‘rtasida 
o‘zaro kelishuv natijasida “O‘zbek maktabi” 
jamoasi tomonidan yaratilgan “Xorijliklar uchun 
o‘zbek tili” (“A1” va “A2” darajalar uchun) 
darsliklari asosida Oksford universitetida o‘zbek 
tili kursi ochilgani nihoyatda muhim ahamiyatga 
ega.
Oltinchidan, Britaniya ilmiy tashkilotlari bilan 
hamkorlikni mustahkamlash juda muhim. 
Xususan, Britaniya Kengashi ko‘magida 
ta’ l im t izimi professor-o‘qituvchilariga 
zamonaviy pedtexnologiyalardan foydalanish 
ko‘nikmalarini rivojlantirish bo‘yicha treninglar 
tashkil etish va ushbu davlatning zamonaviy 
ta’lim resurslarini olishga imkoniyat yaratib 
berish zarur. 

TA’LIM SOHASIDA  
O‘zbekiston — Britaniya hamkorligi

yurtimizda  
o‘quv sifatining 
oshishiga  
olib keladi

Mushohada

Davlatimiz rahbari deyarli har bir chiqishida inson kapitalining o‘zagi bo‘lgan ta’lim sifatini 
oshirish — yangi O‘zbekiston taraqqiyotining yakkayu yagona to‘g‘ri yo‘lidir, deb ta’kidlaydi. 

Darhaqiqat, soha ekspertlari bilan o‘quv maskanlariga borib, o‘qituvchi va murabbiylar 
bilan ko‘proq muloqotda bo‘lib, ta’lim sifatini oshirish bo‘yicha qo‘yilgan masalalarni 
birgalikda hal qilish bugungi kun talabi. Bu masalaning sinalgan yechimlaridan biri — xorij 
tajribasini o‘rganishdir.

Hozirgi kunda soha vakillari rivojlangan mamlakatlar ta’lim tizimidan tajribalar orttirmoqda. 
Bunga Finlyandiya, Germaniya, Singapur, Fransiya, AQSH va boshqa davlatlarni misol qilib 
keltirish mumkin. Lekin dunyoda ta’lim sifati bo‘yicha yetakchi bo‘lgan Buyuk Britaniya va 
Shimoliy Irlandiya Birlashgan Qirolligidan ham bu sohada o‘rganadigan jihatlarimiz talaygina.

Shu o‘rinda Oksford universitetida stajirovka davridagi intensiv izlanishlar hamda 
maktablar va oliy ta’lim tizimi faoliyati bilan tanishuvdan kelib chiqib, ba’zi xulosalarimizni 
bayon etsak.

Xullas, taassurotlar bir olam. Mazkur davlatni bemalol ilm-fan, innovatsiya va ta’lim davlati, deyish 
mumkin. Buyuk Britaniyaning yuqori darajada raqamlashgan ta’lim sohasi butun dunyoga birdek 
andoza bo‘la oladi. Shunday ekan, ta’lim sohasida O‘zbekiston — Britaniya hamkorligining yangi 
istiqbollari ta’lim sifatining oshishiga olib kelishi, shubhasiz. Bu ishda esa har bir ta’lim sohasi xodimi 
qo‘lidan kelganicha o‘z hissasini qo‘shadi, deb ishonamiz.

Muhiddin KALONOV,
Toshkent davlat iqtisodiyot universiteti prorektori, 

O‘zbekiston iqtisodiyotini rivojlantirishning ilmiy asoslari va muammolari ilmiy-
tadqiqot markazi direktori, 

iqtisodiyot fanlari doktori, professor.

Xususan, 16 — 18-mart kunlari bo‘lib o‘tgan umumxalq 
hasharida keng ko‘lamda obodonlashtirish ishlari olib borildi, 
mevali va manzarali daraxt ko‘chatlari o‘tqazildi.

Muborak Ramazon oyi munosabati bilan ehtiyojmand 
oilalar, nogironligi bor va bemorlar holidan xabar olinib, moddiy 
yordam ko‘rsatildi. Navro‘z kunlari viloyatda o‘nlab yangi ishlab 
chiqarish quvvatlari ishga tushirildi, madaniy-maishiy obyektlar 
foydalanishga topshirildi.

Bayram tantanalarining asosiy qismi Urganch shahridagi 
“Avesto” bog‘ majmuasida o‘tkazildi. Tadbirda mehnat faxriylari, 
yoshlar, madaniyat hamda san’at namoyandalari, shuningdek, 
chet ellik mehmonlar qatnashdi.

Viloyat hokimi J. Rahimov jamoatchilik vakillari bilan birgalikda 
bayram munosabati bilan tashkil qilingan xalq amaliy san’ati 
va milliy hunarmandchilik hamda qishloq xo‘jaligi mahsulotlari 
ko‘rgazmalari bilan tanishdi. Folklor-etnografik jamoalarning 
badiiy chiqishlari, dorboz tomoshalari, milliy sport o‘yinlari, bahoriy 
taomlar barchaga bayramona kayfiyat bag‘ishladi.

— Sharq xalqlarining qadimiy bayrami — Navro‘z Xorazmda 
juda katta ko‘tarinkilik bilan nishonlanadi, — deydi Toshkent 
tibbiyot akademiyasining Urganch filiali talabasi, pokistonlik 
Sajid Muhammad Arslon. — Bayram shodiyonalari Avesto bog‘-
majmuasida o‘tkazilishida ham o‘ziga xos ramziy ma’no bor. Zero, 
“Ezgu fikr, ezgu so‘z, ezgu amal”, degan g‘oyaga asoslangan 
Avesto ta’limoti Navro‘zning asriy qadriyatlariga hamohangdir. 
Urganchda o‘tkazilgan Navro‘z tantanalari millatlar o‘rtasidagi 
do‘stlik va hamjihatlikning yana bir ifodasi bo‘ldi.

“Olam nurga to‘lsin sen bilan, Navro‘z!” degan bosh g‘oya 
asosida o‘tkazilayotgan yasharish va yangilanish bayrami 
tantanalari viloyatning barcha shahar va tumanlarida davom 
etmoqda.

Odilbek ODAMBOYEV
(“Xalq so‘zi”).

Tadbir

MILLIY AN’ANALARGA 
HAMOHANG

Xorazm viloyatida ham go‘zal milliy an’analarimiz, urf-
odat va qadriyatlarimizni  o‘zida mujassam etgan Navro‘zi 
olamni ko‘tarinki kayfiyatda kutib olish uchun qizg‘in 
taraddud ko‘rildi.

ASRLARGA GUVOH 

Hozir u kishi 92 yoshni qarshilagan. Ikki yil avval 
Sharofat aya chanqovuzni qishlog‘imizdagi madaniyat 
markazi qoshida tashkil etilgan “Omonyor” folklor-

etnografik dastasiga topshirib, uning ohanglari unutilib ketmasligi 
uchun chalib yurishimizni so‘radi.

Ayni paytda tarixiy chanqovuzni ushbu dastaning ikki a’zosi 
— Ziyoda Xurramova hamda Yunusbek Hayitov avaylab asrab 
chalib kelayotir.

Ziyoda Xurramovaning aytishicha, bugungi yoshlarda 
ham chanqovuzga qiziqish bor. Biroq xalqimizning ko‘p ming 
yillik qadriyatlarini o‘zida aks ettirgan bu soz tobora yo‘qolib 
bormoqda. Yaxshi chanqovuz yasaydigan ustalar yo‘q, 
bozorlardan ham bunday sozni topish mushkul.

— Chanqovuzni saqlab qolish, kelajak avlodlarimiz ham bu 
sozning o‘zgacha sehrli navosidan bahramand bo‘lishi uchun 
uni ko‘proq targ‘ib qilishimiz lozim, — deydi u. — Har gal 
chanqovuzni qo‘lga olishim bilan shu haqda o‘ylayman. Balki 
shuning uchundir, boshqa sozlarga qaraganda chanqovuz 
chalganimda o‘zim ham uning ohanglariga singib ketgandek 
bo‘laman, go‘yo. Maqsadim — yoshlarimizning qalbida 
chanqovuz ohanglariga bo‘lgan mehr, muhabbatni yanada 
mustahkamlash.

Jahongir BOYMURODOV

1

CHANQOVUZ

Bu borada bahorgi ko‘chat ekish ishlari Surxondaryo viloyatida, 
xususan, Angor tumanida ham jadallik bilan olib borilyapti.

“Yashil makon” umummilliy loyihasi doirasida Angor tumanidagi 
mahalliy ahamiyatga ega “4N-1597” Ozod Buxoro — Tallimaron 
— Zang kanaliga chiqish avtomobil yo‘li yoqasidagi bo‘sh turgan 
yer maydonlariga ming tup archa, 20 ming tup tut daraxti ekildi.

— Bugun tumanimizda daraxtlar nomiga emas, kelajak 
uchun ekilmoqda, — deydi “Navshahar” MFY raisi Jumaqul 
Annamurodov. — Zero, ko‘chat ekish, bog‘ yaratish xayrli va 
savobli ishdir. Shu bois ham, ko‘chat ekish, hududni yashil 
makonga aylantirishdek yumushda kattayu kichik barcha faol 
qatnashyapti.

Ezgu qadriyatlarimizga uyg‘un bu kabi hashar tadbirlari butun 
viloyat bo‘ylab davom etayotir.

Farhod ESONOV 
(“Xalq so‘zi”).

“Yashil makon” umummilliy 
loyihasi — amalda

Daraxtlar nomiga emas,  
kelajak uchun ekilmoqda

Davlatimiz rahbari tomonidan ilgari surilgan “Yashil 
makon” umummilliy loyihasi shahar va qishloqlarimizni 
yashil maydonga aylantirish, go‘zal bog‘-rog‘lar barpo 
etishda muhim omil bo‘lmoqda.


